
РЕПУБЛИКА СЕВЕРНА  МАКЕДОНИЈА
ВЛАДА НА РЕПУБЛИКА СЕВЕРНА МАКЕДОНИЈА
МИНИСТЕРСТВО ЗА КУЛТУРА

ПРЕДЛОГ НА ЗАКОН

ЗА ОСТВАРУВАЊЕ НА ЈАВНИОТ ИНТЕРЕС ВО КУЛТУРАТА
Скопје, јули 2019 годинa
В О В Е Д

I.  ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Во 1998 година се донесе Законот за културата („Службен весник на Република Северна Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15 и 39/16 и 11/18) со кој како основен закон се уредуваат субјектите и облиците на остварувањето на културата, начинот и условите на нејзиното финансирање, како и други релевантни прашања од интерес за културата.

Стариот закон кој се применува веќе две децении во културата, од донесувањето е изменет 16 пати, заради потребата од усогласување со другите системски закони, но попатно ја изгуби јасноста и ефикасноста на концептот за остварување на националниот интерес во културата. 

Во јануари 2018 година е донесена нова петгодишна Национална стратегија за развој на културата во Република Македонија за период од 2018-2022 годинa, во која се утврди потребата за донесување на нов закон за културата, односно се наметна потребата да се направат повеќе суштински и концептуални измени на нормативното регулирање на остварувањето на поширокиот интерес во културата, кои ќе овозможат правна основа за развој и унапредување на условите за уметничко творење и вршење на дејностите во културата.

Помеѓу другото, со Предлогот на законот  се менува и името на Законот и тој се предлага да се вика „Закон за остварување на јавниот интерес во културата“, заради што во него ќе се предефинира досегашниот поим „национален интерес“ како „јавен интерес“.

Постојниот закон ги дефинираше дејностите во културата на начин кој е надминат и не ги опфаќа сите современи тенденции во културното живеење. Оттука, потребно е со Предлогот на Законот  да се растерети текстот на законот од дефиниции и одредби кои ригидно ги дефинираат дејностите во културата, со цел да се даде можност за пошироко сфаќање на културата како индивидувално уметничко и институционално вршење на културни дејности.

Со Законот за културата не беше регулирана постапка за пренесување на надлежностите од државно на локално ниво, заради што е потребно да се создаде правен основ за спроведување на втората фаза од децентрализацијата во културата односно за пренесување на надлежностите на основачките права на дел од националните установи од државно на локално ниво, а што претставува една од основните претпоставки за темелна реформа во културата и е заложба утврдена во Националната стратегија за развој на културата во Република Македонија за периодот 2018-2022 година. 
Самостојните уметници, согласно Законот за културата, под услови пропишани со Законот, добиваат поволности од буџетот за култура за плаќање на нивните придонеси за здравствено, пензиско и социјално осигурување. Со Предлогот на законот, покрај уметниците, право на поволности од буџетот за овие придонеси од работен однос се предлага да имаат и лицата кои вршат стручни работи во културата во вид на занимање, како што се менаџери во културата, куратори и стручните работници во областа на заштитата на културното наследство, а кои досега немаа законско право тоа да го остварат. 

За унапредување на културните дејности и активности потребно е да се воведат новини и во начинот на финансирањето на јавниот интерес во културата, што е еден од клучните сегменти на реформата во културата. Постојното законско решение отвора можности за несоодветно и нетранспарентно финансирање на проектите од областа на културата, со средства од државниот буџет. Со цел за што е можно поотчетно и потранспарентно финансирање на програмите на националните установи во културата и на проектите на другите субјекти во културата, потребни се измени на досегашниот начин на објавување на годишните конкурси за финансирање на јавниот интерес во културата, постапката и критериумите за одлучување по конкурсите, но воведување и други форми на поддржување на културните активности на единиците на локалната самоуправа и на НВО.

Регулирањето на работниот однос на вработените во културата, во Законот за културата е жестоко критикуван во културната јавност, особено третманот на уметниците и стручните работници во културата како „даватели на услуги“. Оттука, измената на статусот и правата и обврските на уметниците и стручните работници во културата, како „носители на дејноста“ е една од главните заложби на Националната стратегија за развој на културата. Затоа, потребно е одредбите за работен однос во културата и статусот на уметниците и стручните вработени во културата какви што сега се во Законот за културата, да се преработат и соодветно да се изменат, а имајќи ја предвид потребата прашањата што се заеднички со сите вработени во јавниот сектор, да бидат усогласени со Законот за администрација и Законот за вработените во јавниот сектор. 

Исто така, пошироката културна јавност бара измени и во постапката за вршење на аудиција и реаудиција на уметниците. 

Со Предлогот на Законот се предлага да се укине во иднина доделување на правото на дополнителен надомесок покрај пензијата на уметник или стручен работник од областа на заштитата на културното наследство, од  средствата на државниот буџет за култура, преку Министерството за култура, бидејќи ова право претставува дискриминаторски и популистички мерки во однос на активните уметници и други стручни работници во културата кои не се носители на државни награди. За ова право на пензионетире во културата, добитници на државни награди, праксата покажа дека не придонесуваат за развој на културата, а претставуваат поголеми фискални зафаќања од Буџетот на Република Северна Македонија за културата, кои се на сметка на средствата односно ги намалуваат средствата потребни за работа на установите и за финансирање на програмите и проектите од јавен интерес во културата. Исто така, од истите причини се предлага да се укине и доделувањето на титулата амбасадор на културата.
II.   ЦЕЛИ, НАЧЕЛА И ОСНОВНИ РЕШЕНИЈА 

Со Предлогот на законот се создава правна основи за остварување на следните цели:

· Развој на културата во сите сегменти на уметничкото и културно живеење;

· Слобода на уметничкото творештвото; 

· Еднаква достапност на граѓаните до културните вредности;

· Законитост, одговорност, јавност и отчетност во работењето на установите во културата и во користењето на буџетските средства и

· Создавање услови културата да претставува ресурс за развој на целата општествотвена заедница;

Предлогот на законот се заснова на следните уставни начела:

· Се гарантира слободата на уметничкото творештво и остварувањето на правата кои произлегуваат од него;

· Државата го поттикнува, помага и штити развојот на уметноста и културата;

· Припадниците на заедниците имаат право слободно да го изразуваат, негуваат и развиваат својот културен идентитет и особеностите на своите заедници и им се гарантира заштита и остварување на културните права;

· Државата се грижи за културните права на граѓаните во државата и во странство.

Со Предлогот на законот се утврдуваат нормативни решенија кои се однесуваат на уредување на основните односи во културата:

· Остварување на јавниот интерес во културата;

· Основање, раководење и работа на установите во културата;

· Финансирање на јавниот интерес во културата преку средства од Буџетот на Република Северна Македонија;

· Вршње на надзорот во културата и 

· Други прашања релевантни за остварување на јавниот интерес во културата.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ-ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Одредбите од Предлогот на законот нема да предизвикаат нови финансиски последици врз Буџетот на Република Северна Македонија и другите јавни финансиски средства, а нивното спроведување ќе биде обезбедено со средства утврдени во Буџетот на Република Северна Македонија за култура.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА  СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на Законот не е потребно обезбедување на посебни финансиски средства и не повлекува нови материјални обврски за одделни субјекти.

ПРЕДЛОГ НА ЗАКОН 

ЗА ОСТВАРУВАЊЕ НА ЈАВНИОТ ИНТЕРЕС ВО КУЛТУРАТА 

Глава прва
ОСНОВНИ ОДРЕДБИ
Предмет на уредување

Член 1

Со овој закон се уредуваат јавниот интерес во културата во Република Северна Македонија, субјектите надлежни за неговото остварување, начинот и условите за неговото финансирање, како и други прашања од интерес за остварувањето на  јавниот интерес во  културата.

Поимник

Член 2

(1) Одделни изрази употребени во овој закон го имаат следното значење:

1. јавен интерес во културата е културата што е од заеднички интерес за граѓаните на Република Северна Македонија и е неопходно нејзино континуирано вршење и достапност до сите граѓани под еднакви услови (во натамошниот текст: јавен интерес).


2. субјекти кои го остваруваат јавниот интерес во културата се установите од областа на културата, здруженијата и фондациите од областа на културата, други правни лица, самостојните уметници, уметниците, културните работници и физичките лица согласно закон.
3. уметник e физичко лице кое создава или интерпретира авторски дела, кое ја смета својата креативна дејност како составен дел на сопствениот живот, кое е признато или бара признание како уметник, без оглед на тоа дали е вработен или не и независно од образованието, правниот статус, регистрацијата, државјанството или друг вид припадност.
4. културен работник е физичко лице кое врши стручни, научно – истражувачки, теориско – критички, едукативни, кураторски, продуцентски, уметничко – соработнички, менаџерски, специјалистичко – технички или организациски работи во областа на културата, без оглед на тоа дали е вработен или не и независно од образованието, правниот статус, регистрацијата, државјанството или друг вид припадност.
5. дејности од областа на културата во смисла на овој закон се сите форми на уметничкото творештво, како и продукцијата, посредувањето и заштитата во областите на: заштитата и конзервацијата на нематеријалното и материјалното културно наследство, изведувачките уметности, фолклорот, визуелните уметности и архитектурата, филмот, аудио-визуелните уметности и новите медиуми, издавачката дејност, дејноста на објектите за културни манифестации, научно истражувачката дејност во културата, како и други дејности во областа на културата. 
Член 3

Одделни дејности од областа на културата можат да се доуредуваат со посебни закони.
Член 4

При донесување на други закони кои можат да влијаат на состојбата на културата и нејзиниот развој, треба да се има предвид јавниот интерес во културата изразен во националната стратегија за остварување на јавниот интерес во културата.
Глава втора

ЈАВЕН ИНТЕРЕС

Основни начела на јавниот интерес

Член 5

Остварувањето на јавниот интерес во културата, во смисла на овој закон, се заснова особено врз следниве начела:

1. автономија и слобода на културното и уметничкото творештво и заштита на правата кои произлегуваат од творештвото;

2. поттикнување на културното и уметничкото творештво, интерпретацијата, презентирањето, популаризацијата и заштитата на културните вредности, културниот развој, образованието и креативниот потенцијал;

3. негување на уметничката извонредност, експеримент и иновација;

4. почитување на културните права и слободи и гарантирање на принципот на еднаквост, отвореност и достапност на културата на сите под еднакви услови;

5. еднакви услови за изразување, негување и афирмирање на културниот идентитет на заедниците во Републиката и почитување на културната разноликост;

6. афирмација на културата како значаен економски, социјален и општествен капитал и фактор што овозможува демократизација на јавниот простор;

7. интеркултурната комуникација и негувањето на сите службени јазици, како и јазиците на другите заедници чиј мајчин јазик не е службен јазик;

8. поттикнување на учество на децата и младите во културата; унапредување на заемното разбирање, дијалогот и рамноправната вклученост на ранливите и маргинализираните групи во културата и во социо-културниот живот;

9. заштита на културното наследство.

10. грижа за културниот развој и остварување на културните права на дијаспората на Република Северна Македонија. 
Член 6

Јавниот интерес во културата, во смисла на овој закон, ги опфаќа особено:

1. дејностите од областа на културата; 

2. уметничкото творештво;

3. рамномерниот и одржлив културен развој заснован на рамномерен пристап и учество; 
4. создавањето инфраструктурни услови за остварување на јавниот интерес и институционалното организирање и вршење на дејностите од областа на културата;
5. научно-образовните аспекти на културата, културниот менаџмент, културните и креативните индустрии,  културниот туризам и критичката култура;

6. финансирањето на програмите и проектите на јавните установи, здруженијата во културата, независниот културен сектор и другите субјекти во културата кои придонесуват за отвореност на институциите за потребите на заедницата, креативно поврзување и соработка;

7. научното и стручното усовршување во културата;

8. меѓународната соработка во културата;

9. заштитата на авторското право и сродните права;

10. создавањето услови за поттикнување на развојот и афирмацијата на талентите;

11. даночните, царинските и другите фискални олеснувања и поттикнувањето на донаторството и спонзорството во областа на културата; 

12. развојот и унапредувањето на аматерското културно-уметничко творештво;

13. други работи од јавен интерес, согласно закон.

Остварување на јавниот интерес

Член  7

Остварувањето на јавниот интерес, согласно овој закон, го обезбедуваат државата, единиците на локалната самоуправа и градот Скопје. 

Член 8

(1) За остварување на јавниот интерес Собранието на Република Северна Македонија, на предог на Министерството за култура, донесува национална стратегија за остварување на јавниот интерес во културата за период од пет години (во натамошниот текст: национална стратегија). 

(2) Националната стратегија е документ со кој се утврдуваат среднорочните цели и приоритети во остварувањето на јавниот интерес во културата во Република Северна Македонија и се утврдуваат организациските, финансиските и административните мерки за нивно остварување.
(3) Националната стратегија содржи и акциски план за нејзина реализација. 

(4) Предлогот на националната стратегија се става на јавна дебата пред да биде доставен до Владата на Република Северна Македонија. 
(5) Средствата за реализација на националната стратегија се обезбедуваат од Буџетот на Република Северна Македонија.

(6) Националната стратегија се доставува до Собранието  на Република Северна Македонија најмалку шест месеци пред истекот на важноста на претходната стратегија.
(7) За реализација на активностите од националната стратегија, Министерството за култура двапати годишно доставува извештај до Собранието  на Република Северна Македонија.
Член 9 

(1) Согласно целите и начелата на националната стратегија, единиците на локалната самоуправа и градот Скопје донесуваат стратегии за развој на културата на локално ниво (во натамошниот текст: општинска стратегија). Средствата за реализација на општинската стратегија се обезбедуваат од буџетот на единиците на локалната самоуправа и градот Скопје.
(2) Општинската стратегија содржи: долгорочни потреби на локалното население и субјектите од областа на културата, развојни приоритети, динамика на реализација и организација, финансиски и административни мерки за нивно остварување.

(3) Општинската стратегија ја донесува советот на општината за период од пет години.

(4) Градоначалникот на општината два пати годишно му поднесува на советот на општината извештај за остварувањето на општинската стратегија.

(5) Општинската стратегија и извештајот од ставот (4) на овој член се доставуваат до Министерството за култура.

Концесија и јавно-приватно партнерство

Член 10
(1) Јавниот интерес во културата може да се остварува и преку концесија или со воспоставување јавно-приватно партнерство согласно Законот за концесии и јавно-приватно партнерство. 

(2) Јавниот интерес во заштитата на културното наследство може да се остварува преку концесија или со воспоставување јавно-приватно партнерство согласно со Законот за концесии и јавно-приватно партнерство, а под услови утврдени со Законот за заштита на културното наследство.
Глава трета

УСТАНОВИ ВО ОБЛАСТА НА КУЛТУРАТА

Оддел 1

Поим за установа во областа на културата
Член 11
(1) Установа во областа на културата во смисла на овој закон е правно лице регистрирано согласно закон за вршење на дејност од областа на културата (во натамошниот текст: установа).
(2) Установата стекнува својство на правно лице со упис во Централниот регистар на Република Северна Македонија.
(3) На прашањата што се однесуваат на работата на установата, а не се уредени со овој закон, се применуваат одредбите од Законот за установите. 

Основање на установата

Член 12
(1) Установа основа физичко лице или правно лице под услови утврдени со закон. 

(2) Установа може да основа и странско физичко лице или правно лице под услови утврдени со закон.
Видови  установи според основачот

Член 13
(1)  Установата, според основачот, може да биде јавна установа (национална установа и општинска установа, односно јавна установа на градот Скопје), мешовита или приватна установа. 

(2) Национална установа може да основа Владата на Република Северна Македонија. Општинска јавна установа, односно јавна установа на градот Скопје може да основа единицата на локалната самоуправа (во натамошниот текст: локална установа). 

(3) Мешовита установа може да се основа од државни, општински и приватни основачи согласно Законот за установите.
(4) Приватна установа  може да основа физичко лице или правно лице.
Обврски на основачот на јавна установа
Член 14
(1) Основачот ги обезбедува средствата за работа на јавната установа, а особено за:

1. плати и надоместоци од плата за вработените;

2. програмски и материјални трошоци потребни за непречено остварување на работата на јавната установа;

3. одржување и осигурување на објектите и опремата на јавната установа;

4. техничко-технолошко опремување за реализација на програмските активности на јавната установа.

Обврски на јавната установата

Член 15
(1) Јавната установа е должна да ја врши дејноста за која е основана и наменски да ги користи средствата за работа. 
(2) Националната установа најдоцна до март во тековната година до Министерството за култура доставува извештаи за програмското и за финансиското работење на установата во претходната година.
(3) Локалната установа најдоцна до март во тековната година до градоначалникот на општината односно градот Скопје доставува извештаи за програмското и за финансиското работење на установата во претходната година.

Сопствени приходи на јавната установа
Член 16
(1) Јавната установа од вршењето на дејноста за која е основана може да остварува приходи.

(2) Сопствените приходи јавната установа е должна да ги користи за:

1. подмирување на трошоците настанати со вршењето на работите преку кои е остварен приходот и за унапредување на дејноста на јавната установа во висина  до 40% од остварените сопствени приходи;

2. надоместоци на учесниците во реализацијата на проекти и услуги што не се составен дел на годишната програма на установата и исплата на награди, помош и надоместоци на вработените за учество во реализација на проекти за кои јавната установа има склучено договор за соработка за заедничка реализација на проекти со други установи, во висина од 60% од остварените сопствени приходи.
(3) Под унапредување на дејноста на јавната установа се подразбира: сопствена продукција, вложување средства во просторот, опремата и други средства потребни за вршење на дејноста на јавната установа, стручно усовршување и оспособување на вработените, подобрување на условите за работа, учество на меѓународни проекти и активности и медиумска промоција на јавната установа.

(4) Распределбата на сопствените приходи се уредува со општ акт на јавната установа, што го донесува управниот одбор.  
Член 17
(1) Јавната установа е должна средствата од донации и друга помош да ги користи согласно со намената што ја одредил донаторот односно давателот на помошта.

(2) Донациите и помошта на кои што не им е одредена намената се користат за унапредување на дејноста на јавната установа.

(3) Јавната установа е должна во рок од 30 дена од денот на добивањето да го извести основачот за секоја добиена донација, спонзорство или друга помош.  

Имот на јавната установа 
Член 18
(1) Имотот на јавната установа го сочинуваат недвижниот имот и другите средства на установата, освен средствата стекнати од легати, наменски прилози, подароци и завештанија. Јавната установа самостојно управува со имотот и ги користи предметите, финансиските средства и другите материјални средства потребни за вршење на дејноста, под услови и на начин определени со закон.

(2) Јавната установа е должна да обезбеди целосно користење на недвижниот имот и другите средства на установата за дејноста за која е основана. Во случај на еднократно отстапување на дел од недвижниот имот на други субјекти за изведување на програми и проекти, предност ќе имаат субјектите што остваруваат културни програми и проекти блиски до основната дејност на установата, согласно акт на управниот одбор.
(3) При еднократното отстапување на дел од недвижниот имот за изведување културни програми и проекти од јавен интерес јавната установа не може да бара надомест повисок од вистинските тековни трошоци на установата, согласно акт на управниот одбор.

(4) Неискористениот простор на јавната установа може, согласно закон, времено да се додели на користење на друг субјект од областа на културата што остварува јавен интерес, под услов тоа да не претставува пречка во вршењето на дејноста на јавната установа за која што е основана.
Оддел 2

Основање на национална установа
Член 19
(1) За остварување на јавниот интерес Владата на Република Северна Македонија со одлука основа национална установа, доколку со закон за одделна дејност во културата не е определено поинаку.

(2) Одлука за основање национална установа може да се донесе доколку се исполнети следниве услови:

1. да постои елаборат за основање;

2. да се обезбедени основни финансиски средства за почеток на работа и одржливо вршење на дејноста на установата,

3. да се обезбедени соодветни простории за просторно сместување на установата,
4. да се обезбедени потребните стручни, технички и човечки ресурси.

(3) Елаборатот од ставот (2) точка 1 на овој член содржи особено:

1. општествена и стручна оправданост за основање;

2. цели и задачи поради кои се основа;

3. потреби за вршење на дејностите;

4. програма за вршење на дејностите;

5. вршење на други дејности;

6. извори на средства и други услови за работа;

7. концепција за развој. 

(4) Со одлуката од ставот (1) на овој член се утврдуваат видот, називот, седиштето, дејноста, средствата и имотот за работа, организацијата, раководењето и управувањето на националната установа, како и рокот во кој ќе се конституира и ќе се изврши упис на националната установа во Централниот регистар на Република Северна Македонија.

(5) Со одлуката од ставот (1) на овој член се именува вршител на должноста директор, како лице кое ќе ги води работите до конституирање на установата и се утврдуваат роковите во кои ќе се именува управен одбор, ќе се донесе статутот и ќе се распише јавен оглас за избор на директор.

(6) Називот на националната установа содржи ознаки за установа пропишани во согласност со закон. 

Член 20
Национална установа престанува со работа на начин и под услови утврдени со закон.
Член 21
(1) Националната установа има статут со кој се уредуваат работата и организацијата на установата и обезбедувањето јавност во нејзината работа. Со статутот особено се утврдуваат дејноста, организацијата, името, седиштето, предметот на работа, раководењето, управувањето и други прашања кои имаат значење за установата  утврдени со овој и  со друг закон.

(2) Составен дел на статутот се и развојните планови на националната установа и нејзините визија и мисија во општеството.  

(3) Министерот дава согласност на статутот од став (1) на овој член.

(4) За проширување на дејноста и за други статусни промени на националните установи одлучува Владата на Република Северна Македонија, доколку со закон поинаку не е определено.
Оддел 3

Основање на локална установа
Член 22
(1) На основањето и работењето на локална установа во областа на културата соодветно се применуваат одредбите од членовите  19, 20 и 21 од овој закон.

(2) Советот на општината, односно на градот Скопје, односно на општините во градот Скопје донесува одлука за основање локална установа.

(3) Советот на општината, односно на градот Скопје, односно на општините во градот Скопје дава согласност на статутот на локална установа.

(4) Надлежниот орган на единицата на локална самоуправа води евиденција за установите основани со средства од единицата на локална самоуправа со седиште на територијата на единицата на локална самоуправа.

(5) Надлежниот орган на единицате на локална самоуправа должен е во рок од 30 дена од денот на основањето, да ги достават до Министерството за култура податоците за установите кои се основани од единицата за локална самоуправа.

Посебни услови за почеток на работа на установата 

Член 23
(1) Со закон за одделна дејност од областа на културата може да се утврдат посебни услови за почетокот со работа на установата, што подетално се регулира со соодветниот закон. 

Оддел 4

Органи на установата

Органи на националната установа
Член 24
Органи на националната установа се директор и управен одбор.

Член 25
(1) Орган на раководење на националната установа е директор.

(2) Директорот на националната установа ги врши следниве работи:

1. ја раководи, организира, координира и ја контролира работата на националната установа согласно закон;

2. ја застапува националната установа и одговара за материјално-финансиското работење и за законитоста и економичноста на нејзината работа;

3. донесува развојна програма за време од четири години за работа на националната установа согласно предлог програмата од член 27 став (5) од овој закон и предлог-годишна програма, по претходна согласност од управниот одбор;
4. ја организира и е одговорен за реализацијата на програмата на националната установа; 

5. ги извршува одлуките на управниот одбор;

6. донесува акт за внатрешна организација и акт за систематизација на работните места, по претходна согласност на управниот одбор; 

7. донесува поединечни акти во врска со работниот однос на вработените согласно закон; 

8. предлага акт за аудиција, акт за контрола на квалитетот и именува уметнички комисии за аудиција и контрола на квалитетот;        

9. формира и други тела (трајни и повремени) согласно статутот;

10. потпишува колективен договор со репрезентативниот синдикат на установата;

11. врши и други работи согласност со закон и статут. 

Плата на директорот

Член 26 

(1) Платата на директорот на националната установа ја утврдува министерот со одлука, по претходна согласност на Владата на Република Северна Македонија, а во зависност од видот на националната установа, бројот на вработените, сложеноста на работата и дејноста на националната установа. 
(2) Вредноста на коефициентот ја утврдува министерот, по претходна согласност на Владата на Република Северна Македонија.
Избор на директор

Член 27
(1) Министерот го избира и го разрешува директорот на националната установа. 

(2) За избор на директор на национална установа се објавува јавен оглас во два дневни весници кои се издаваат на целата територија на Република Макединија од кои еден од весниците кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

(3) Јавниот оглас од ставот (2) на овој член трае 15 дена.

(4) Директорот се избира за мандат од четири години, со можност за уште еден реизбор.

(5) За директор на националната установа може да биде избрано лице кое ги исполнува следните општи услови: 

1. е државјанин на Република Северна Македонија; 

2. во моментот на избирањето со правосилна судска пресуда не му е изречена казна или прекршочна санкција, забрана за вршење на професија, дејност или должност;

3. има стекнати најмалку 240 кредити според ЕКТС или завршен VII/1 степен соодветно високо образование утврдено со статутот на установата;

4. има високи стручни познавања од соодветната област, најмалку 5 години работно искуство во дејноста за која конкурира, повеќегодишно искуство на работи и проекти каде имал раководна или друга носечка улога што се докажува преку биографија, препораки, рецензии, евидентирани проекти, договори и друго). 
5. има потврда за активно познавање на еден од трите најчесто користени јазици на Европската унија (англиски, француски или германски јазик).
(5) Кандидатот за директор, на јавниот оглас од ставот (2) на овој член задолжително доставува предлог-програма за работа и за развој на установата за период од четири години. 

(6) Со статутот на националната установа може да се утврдат посебни услови за избор на директор, во зависност од дејноста на установата.
Постапка за избор

Член 28 

(1) Пријавите на јавниот оглас од членот 27 став (2) од овој закон ги разгледува стручна комисија именувана од министерот, од аспект на исполнетост на условите од членот 25 од овој закон, за што на министерот му доставува извештај и предлог за избор.

(2) Министерот, по добивањето на извештајот и предлогот на комисијата од став (1) на овој член, во рок од 30 дена од денот на завршување на јавниот оглас, донесува решение за вршење избор, односно за невршење избор на директор.

(3) Доколку во постапката за одлучување настанат суштински и/или формално правни пропусти, министерот може да донесе решение за поништување на јавниот оглас од членот 27 став (2) од овој закон.

(4) Против решението од ставот (3) на овој член може да се заведе спор пред редовен суд во рок од 15 дена.
 
(5) Жалбата не го одлага извршувањето на решението.

(6) Министерот го избира и го разрешува директорот најдоцна три месеци пред истекот на мандатот на претходниот директор.
Престанок на мандат и разрешување на директор

Член 29
(1) Мандатот на директор на национална установа му престанува по сила на закон во еден од следниве случаи:

1. на негово барање, односно оставка поднесена во писмена форма;
2. ако е осуден за кривично дело со правосилна судска пресуда со која е изречена казна затвор во траење од најмалку шест месеци;
3. ако кај него настанала трајна или привремена неспособност за непречено вршење на функцијата подолго од шест месеци или настанала смрт; 

4. ако се стекне со услови за остварување пензија и

5. во други случаи утврдени со закон.

(2) Директорот на национална установа може да биде разрешен пред истекот на мандатот за којшто е избран доколку:

1. не ја остварува програмата за работа на националната установа, не работи во согласност со закон и статут и со актите на националната установа или неоправдано не ги спроведува одлуките на управниот одбор или постапува спротивно од нив; 

2. ненаменски ги користи средствата добиени од Министерството за култура или од сопствени приходи;
3. со извештај на државната ревизија се утврдени неправилности во работењето на националната установа;
4. во рокот определен во член 30 став (1) од овој закон не достави извештај за својата работа;

5. во рокот определен во член 30 став (2) од овој закон не ги острани недостатоците во работењето.

Работа на директорот

Член 30 

(1) Директорот на националната установа е должен на секои шест месеци до министерот да доставува извештај за финансиското работење на националната установа и извештај за остварувањето на годишната програма за работа на националната установа.

(2) Доколку при проверката на извештаите од ставот (1) на овој член од страна на Министерството за култура се утврдат недостатоци и/или загуби во финансиското работење, односно ако се утврди дека програмата за работа на националната установа не се спроведува согласно утврдената динамика и во рамките на утврдените средства,  директорот е должен да ги отстрани недостатоците и загубите во рок определен од министерот кој не може да биде подолг од шест месеци.

(3) Доколку и по истекот на рокот од ставот (2) на овој член директорот не ги отстрани утврдените недостатоци и во тој период повторно има недостатоци и/или загуби во финансиското работење и во остварувањето на годишната програма за работа на националната установа, кои се резултат на работата на директорот, министерот ќе го разреши директорот и ќе именува вршител на должноста директор согласно членот 31 од овој закон.

Вршител на должноста директор

Член 31 

(1) Во случај кога не е избран директор на национална установа или предвреме му престанал мандатот или е разрешен директорот, министерот именува вршител на должноста директор од редот на вработените, без објавување на јавен оглас. Доколку од редот на вработените нема соодветен кадар, министерот може да одлучи за вршител на должност да именува надворешно лице.
(2) Вршителот на должноста директор ги има сите права и обврски на директор на национална установа.

(3) Вршителот на должноста директор се именува за времето до изборот на директор на националната установа, а најдолго за три месеци. Доколку на јавниот оглас за избор на директор не се избере директор и по истекот на три месеци, може да се именува нов или истиот вршител на должноста директор, но само за периодот до изборот на директор, а најдолго за уште три месеци. 

(4) Министерството за култура, најдоцна во рок од три месеци по именувањето вршител на должноста директор, распишува јавен оглас за избор на директор. 

Орган на управување

Член 32
(1) Орган на управување на национална установа е управниот одбор.

(2) Управниот одбор го сочинуваат пет претставници што ги именува и ги разрешува министерот, од кои двајца претставници се од редот на истакнати поединци од областа на културата, еден е од единицата на локалната самоуправа каде што се наоѓа седиштето на националната установа и двајца се од вработените во националната установа, при што едниот на предлог на репрезентативниот синдикат во установата. Членот од редот на вработените мора да биде од редот на носителите на основната, т.е. програмската дејност. 
(3) Во национална установа со помалку од десет вработени управниот одбор го сочинуваат три претставници што ги именува и ги разрешува министерот, од кои еден член од локалната самоуправа, еден член од вработените и  еден член од редот на истакнати поединци од областа на културата и од општествениот и  приватниот сектор. Членот од редот на вработените мора да биде од редот на носителите на основната, т.е. програмската дејност.
(4) Претставникот на единицата на локалната самоуправа, член во управниот одбор, го предлага градоначалникот на општината, односно на градот Скопје, а под услов тој да е од редот на истакнати поединци од областа на културата. 

(5) Ако градоначалникот на единицата на локалната самоуправа во рок од 15 дена од денот на доставувањето на барањето од Министерството за култура не предложи претставник за член на управниот одбор, министерот ќе го именува членот од редот на истакнати поединци од областа на културата, од општествениот и од приватниот сектор.

(6) Претседателот и членовите на управниот одбор на националната установа се именуваат врз принципот на стручност и компетентност и правична и соодветна застапеност на заедниците со мандат од четири години и може повторно да бидат именувани. 

(7) Претседател или член на управниот одбор може да биде разрешен пред истекот на мандатот доколку:

1.  поднесе оставка;
2. работи спротивно на закон и статут или се констатира дека по негова вина националната установа не ја остварува својата функција;

3. неоправдано отсуствува трипати едноподруго од седници на управниот одбор или  не ја врши должноста подолго од шест месеци;  

4. е осуден за кривично дело со правосилна судска пресуда со која е изречена казна затвор во траење од најмалку шест месеци;

5. кај него настанала трајна или привремена неспособност за непречено вршење на функцијата подолго од шест месеци;

6. се утврди дека има лично, преку трето лице или по која било основа, интереси кои можат да влијаат врз неговата независност и непристрасност во работата на управниот одбор, односно судир на интереси;

7. не преземал мерки за надминување на состојбите во установата за кои е надлежен; 

8. дал согласност на програмата за работа на националната установа која не е во согласност со приоритетите на Министерството за култура утврдени во Годишниот план за остварување на јавниот интерес.

9. членот на управниот одбор од редот на вработените предложен од репрезентативниот синдикат во установата може да биде разрешен пред истекот на мандатот на барање на репрезентативниот синдикат, во случај ако не ги застапува интересите на вработените на начин утврден со статутот на установата. 

(8) На претседателот и на членовите на управниот одбор им следува соодветен надомест што го определува министерот.

(9) Со статутот на националната установа може да се утврдат други посебни услови за именување и за разрешување претседател и член на управен одбор. 

Судир на интереси

Член 33
(1) Претседателот и членовите на управниот одбор доставуваат изјава до Министерството за култура дека немаат судир на интереси во однос на нивното учество во работата на управниот одбор. 

(2) Во случај на постоење судир на интереси во работата на управниот одбор,  се применува Законот за спречување на судир на интереси.

Надлежност на управниот одбор

Член 34
(1) Управниот одбор на национална установа ги врши следниве работи:

1. донесува статут на националната установа;

2. на предлог на директорот ги утврдува политиката и принципите за развој и донесува развојна програма на установата за период од четири години;
3. дава согласност на развојната и предлог-годишната програма за работа на националната установа и ја донесува годишната програма за работа на националната установа по склучувањето на договорот со Министерстовото за култура за нејзино финансирање; 
4. ги усвојува годишните извештаи за работа на националната установа по предлог на директорот од членот 15 ставови (1) и (2) од овој закон;

5. дава согласност на актот за внатрешна организација и актот за систематизација на работните места на националната установа;

6. донесува акти и усвојува документи за финансиското работење на националната установа согласно прописите за материјално и финансиско работење;

7. одлучува во втор степен за решенија што ги донесува директорот;

8. донесува деловник за својата работа;

9. ја следи реализацијата на  програмата за работа на националната установа;

10. донесува акти за аудиција и за контрола на квалитетот;

11. еднаш годишно доставува извештај за својата работа до Министерството за култура; 
12. врши други работи утрдени со закон и со статут.

(2) Со управниот одбор раководи претседателот на управниот одбор. Управниот одбор одлучува со мнозинство гласови од вкупниот број  членови.
(3) Со статутот на националната установа може да се утврдат и други надлежности на управниот одбор  во согласност со закон.

Програмски совет

Член 35
 Во национална установа, согласно статутот, се основа програмски совет.
Органи на локална установа
Член 36
(1) Врз раководењето и управувањето на локалната установа соодветно се применуваат одредбите од член 24  до член 35 од овој закон.

(2) Локалната установа ја раководи директор кој го избира и го разрешува градоначалникот на општината врз основа на  јавен оглас, согласно член 27 од овој закон.

(3) Орган на управување на локалната установа  е управниот одбор.

(4) Управниот одбор го сочинуваат пет претставници кои ги именува и разрешува советот на општината, на градот Скопје, односно на општините на градот Скопје, од кои тројца се од редот на истакнати поединци од областа на културата и двајца од редот на вработените во локалната установа при што едниот на предлог на репрезентативниот синдикат во установата. Членовите од редот на вработените мора да бидат од редот на носителите на основната односно програмската дејност.
(5) Во локална установа со помалку од десет вработени управниот одбор го сочинуваат три претставници што ги именува и ги разрешува советот на општината, на градот Скопје, односно на општините на градот Скопје, од кои еден член е од редот на вработените во локалната установа и двајца од редот на истакнати поединци од областа на културата и од општествениот и  приватниот сектор. Членот од редот на вработените мора да биде од редот на носителите на основната, т.е. програмската дејност.
Оддел 5
Пренесување на основачки права од државно на локално ниво

Одлука за пренесување основачки права на установа

Член 37
(1) Владата на Република Северна Македонија, по предлог на министерот, а по претходна согласност на единицата на локалната самоуправа, со одлука може основачките права на национална установа да ги пренесе на единицата на локалната самоуправа на чија територија е седиштето на установата, врз основа на што таа стекнува статус на локална установа. 
(2) Со одлуката од став (1) на овој член се утврдуваат прашањата за пренесување на имотот, на опремата, на кадрите, на средствата за работа на установата и за други релевантни прашања.

(3) Со денот на регистрација на локалната установа во Централниот регистер на Македонија престанува мандатот на директорот и управниот одбор. До регистрацијата на новата установа директорот и управниот одбор ги подготвуваат сите неопходни акти за пренесување на основачките права на установата. 

Оддел 6 

Самостоен уметник и културен работник
Член 38
(1) Ако уметникот односно културниот работник творештвото го остварува професионално во вид на единствено занимање и доколку согласно со овој закон и со прописите за трговските друштва се регистрира за вршење на уметничка односно културна дејност, стекнува статус на самостоен уметник и права од работен однос, согласно со овој закон и со прописите за трговските друштва (во натамошниот текст: самостоен уметник).

Член 39

(1) Самостојниот уметник се регистрира во Централниот регистар на Република Северна Македонија, ако има деловна способност, постојано живеалиште во Републиката и ако не е регистриран за вршење друга дејност.

(2) Називот на самостојниот уметник ги содржи: ознаката „самостоен уметник“, неговото лично име и презиме и евентуално неговиот псевдоним.

Член 40

 (1) Co цел да се обезбедат поповолни услови за вршење уметнички и стручни работи во остварувањето на јавниот интерес, на самостојниот уметник кој остварува приход од својата дејност согласно со закон, може да му се доделат месечни надоместоци од средства од Буџетот на Република Северна Македонија за придонесите за здравствено, пензиско и инвалидско осигурување и за персоналниот данок на доход (во натамошниот текст: месечни надоместоци), за што одлучува министерот.

(2) Покрај месечните надоместоци министерот може да додели и други поволности на самостојните уметници согласно закон. 
Член 41 

(1) На самостојниот уметник може да му се доделат месечните надоместоци од членот 40 од овој закон ако ги исполнува следниве општи услови:

1. да е државјанин на Република Северна Македонија и да престојува во државата во континуитет најмалку шест месеци;

2. да има постигнати потврдени резултати во работата;

3. да не остварил право на пензија;

4. да не е на редовно образование;

5. да остварува врз основа на творештвото или стручните работи во културата годишен приход од најмалку три минимални бруто плати исплатени во стопанството во тековната година. 

(2) Поблиските критериуми по одделни видови уметничко творештво и стручни работи во културата за добивање право на месечни надоместоци на самостоен уметник како и за престанок на тоа право ги пропишува министерот. 

(3) Правото на месечни надоместоци на самостојниот уметник трае две години, со можност да се продолжи се’ додека се исполнети условите од ставот (1) на овој член. 

(4) Доколку постои сомнеж дали вршењето на одделен вид уметнички и стручни работи е од областа на културата, одлучува министерот, по претходно мислење на Советот за култура од членот 108 став (1) од овој закон. 

Стекнување на правото на месечни надоместоци
Член 42
(1) За стекнување на правото на месечни надоместоци за самостоен уметник, Министерството за култура распишува конкурс во ноември во тековната година за наредната година.

(2) Конкурсот од став (1) на овој член се објавува на веб страницата на Министерството за култура и најмалку во еден од весниците што се издаваат на македонски јазик и во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик и трае 30 дена од денот на објавувањето. 

(3) Право на учество на конкурсот од став (1) на овој член има лице кое првпат конкурира за стекнување право на месечни надоместоци на самостоен уметник, како и лице на кое му престанало тоа право во случаи и постапка пропишани со овој закон. 

(4) Министерот, по предлог на стручна комисија, а во согласност со член 41 од овој закон, донесува решение за утврдување на правото на месечни надоместоци на самостоен уметник во рок од 30 дена од денот на донесувањето на Буџетот на Република Северна Македонија.

(5) Членовите на комисијата ги избира министерот на јавен оглас, на кој се утврдуваат условите за нивен избор. Избраните членови имаат мандат од две години. Меѓу избраните членови министерот именува претседател на комисијата. Доколку на јавниот оглас не се пријават доволен број кандидати, министерот може да именува членови на комисијата врз принципот на стручност и компетентност.

(6) Против решението од ставот (4) на овој член може да се изјави жалба во рок од 15 дена до Државната комисија за одлучување во управна постапка и постапка од работен однос во втор степен.
 
(7) Жалбата не го одлага извршувањето на решението.

(8) Министерството за култура може во текот на годината да објави конкурси и за други поволности на самостојниот уметник, во постапка во која соодветно се применуваат одредбите од член 52 до член 54 од овој закон. 
Член 43
(1) Обврзник за пресметка и уплата на придонесот за задолжително здравствено осигурување, на дополнителниот придонес за задолжително здравствено осигурување во случај на повреда на работа и професионално заболување и на придонесот за задолжително пензиско и инвалидско осигурување, за лицата кои се стекнале со правото на месечни надоместоци на самостоен уметник во постапка пропишана со овој закон, е Министерството за култура, а плаќањето се врши со средства од Буџетот на Република Северна Македонија.

(2) Самостојниот уметник во јануари во тековната година за претходната година доставува годишен извештај за својата работа до Министерството за култура. Извештајот содржи податоци за неговата стручна работа односно уметничко творештво во претходната година, како и за остварениот приход.  

Престанување на правото на месечни надоместоци на самостоен уметник 

Член 44
Престанувањето на правото на месечни надоместоци на самостоен уметник престанува по негово барање или ако :

1. се наоѓа на издржување затворска казна подолго од шест месеци сметано од денот на почнувањето на издржувањето на казната;

2. добие статус на редовен студент;

3. исполни услови за остварување право на пензија; 

4. завршило времетраењето на добиеното право; 

5. заснова работен однос кај друг правен субјект;

6. не го достави годишниот извештај за својата работа до Министерството за култура во рокот утврден во член 43 став  (2) од овој закон;

7. од годишниот извештај се утврди дека не го остварил пропишаниот годишен приход од член 41  став (1) точка 5 од овој закон.
Решение за престанување на правото на месечни надоместоци на самостојниот уметник
Член 45
(1) Самостојниот уметник е должен веднаш, односно најдоцна во рок од 15 дена, да го извести Министерството за култура за причините за престанувањето на правото на месечни надоместоци од членот  44 од овој закон.

(2) Во случаите од членот 44 од овој закон, министерот донесува решение за престанок на правото на месечни надоместоци на самостоен уметник најдоцна во рок од 30 дена од денот на дознавањето на причината за престанокот на правото. 

(3) Против решението од став (2) на овој член може да се изјави жалба во рок од 15 дена до Државната комисија за одлучување во управна постапка и постапка од работен однос во втор степен.
 
(4) Жалбата не го одлага извршувањето на решението.

Глава четврта 

ФИНАНСИРАЊЕ НА ЈАВНИОТ ИНТЕРЕС
Оддел 1
Член 46
(1) Финансирањето на јавниот интерес се врши со средства од: 
1. Буџетот на Република Северна Македонија;
2. средства од буџетот на единиците на локалната самоуправа;

3. приходи од игри на среќа;

4. донации и спонзорства;

5. сопствени приходи на субјектите кои се занимават со култура;

6. други извори согласно закон.

(2) Министерството за култура со средствата од Буџетот на Република Северна Македонија  ја финансира работата на националните установи и учествува во финансирањето на програми и проекти од јавен интерес на други правни и физички лица од областа на културата, согласно овој закон. 

Годишен план за остварување на јавниот интерес

Член 47
(1) За остварување на јавниот интерес, согласно членовите 5 и 6 од овој закон,  министерот донесува годишен план за остварување на јавниот интерес.

(2) Годишниот план се донесува во јуни во тековната година за наредната година.

(3) Со годишниот план се утврдуваат приоритетите во јавниот интерес за наредната година кои се однесуваат особено на:

1. реализацијата на планирани годишни активности од националната стратегија;

2. приоритетните активности во дејностите од областа на културата и процентуалното учество на Министерството за култура во финансирањето на проекти на годишните и на другите конкурси од овој закон. 
3. мерките и активностите за поттикнување на уметничкото творештво.

(4) Во годишниот план одделно се утврдуваат приоритетите за работа на националните установи и начините односно условите на финансиското учество на Министерството за култура во нивните годишни програми.  
(5) Годишниот план е подготвен во рамките на средствата планирани со буџетот за среднорочниот период од три години. 
(6) Годишниот план се објавува на веб страницата на Министерството за култура.

Оддел 2 

Финансирање на работата на национална установа
Член  48
(1) Врз основа на развојната програма на националната установа, а согласно приоритетите и начините односно условите на финансиското учество на Министерството за култура од годишниот план од членот 47 од овој закон, директорот на националната установа во јули во тековната година за наредната година доставува до Министерството за култура предлог-годишна програма за работа на националната установа, по претходно добиена согласност од Управниот одбор.
(2) Во предлог-годишната програма на националната установа средствата наменети за проекти за остварување на јавниот интерес треба да бидат планирани согласно буџетот за оваа намена на националната установа во претходната буџетска година. По исклучок, националната установа може одделно од предлог-годишната програма да предложи и проекти за кои што смета дека се од посебно значење за остварувањето на јавниот интерес во делокругот на нејзината дејност, а за кои што се потребни поголеми финансиски средства.
(3) Предлог-годишната програма на националната установа, со исклучок на предлог-годишната програма на национална установа од областа на заштитата на културното наследство, треба задолжително да содржи проекти што ќе бидат реализирани во партнерство со здруженија, самостојни уметници, други установи, фондации и други субјекти во културата.

(4) Проектите од ставот (3) на овој член треба да се содржани во предлог-годишната програма во висина до 30% од вкупните програмски активности на националната установа, за што установата објавува јавен конкурс. 
(5) Во предлог-годишната програма се изразени средствата потребни особено за: програмски активности, оперативни трошоци на установата, плати и други надоместоци за вработените и за надворешните соработници кои би биле ангажирани за остварување на програмата, материјалните трошоци и трошоците за инвестициско одржување, осигурување, адаптација и набавка на опрема на установата и друго.

(6) Во предлог-годишната програма се изразени и трошоците на одделните проекти по намени и активности.

(7) Во предлог-годишната програма установите ги изразуваат и средствата планирани да се остварат по други основи како сопствени приходи, приходи од услуги и донации и други приходи.
Финансирање на работата на национална установа
Член 49
(1) Министерот, по претходно прибавено мислење од советот за култура, до крајот на тековната година, а најдоцна во рок од 15 дена од денот на донесување на Буџетот на Република Северна Македонија, со директорот на националната установа склучува договор за финансирање на годишната програма, во кој се утврдува износот на средства по намени како и вкупниот износ на средствата за работа на националната установа (во натамошниот текст: годишна програма).

(2) Врз основа на развојната програма на националната установа, а согласно приоритетите во националната стратегија, министерот може да донесе план за повеќегодишно финансирање на развојната програма на националната установа од член 25 став (2) точка 3 од овој закон.
Договор за финансирање на работата на национална установа
Член 50
(1) Co договорот од членот 49 став (1) од овој закон особено се утврдуваат: начинот на реализација на програмата за работа на националната установа, годишната динамика и рокот за реализирање на поединечните проекти изразени во програмата, доставувањето на извештаи, надзорот над наменското користење на средствата и други прашања со кои се регулираат обврските и правата на националната установа. На договорот се применува прописот за облигационите односи.

(2) Националната установа е должна наменски да ги користи средствата добиени од Министерството за култура врз основа на договорот од членот 49 став (1) од овој закон и да ја реализира програмата во рамките на обезбедените средства од Министерството за култура и од други извори. 

(3) Министерството за култура врши контрола и надзор над наменското и законито користење на средствата од договорот од членот 49 став (1) од овој закон. Министерот може да овласти и стручни лица или независни ревизори да вршат контрола на реализацијата на програмата на националната установа.

(4) Директорот не смее ненаменски да ги користи  средствата добиени од Министерството за култура ниту да презема финансиски обврски над средствата утврдени со договорот. Доколку со контрола и надзор од Министерството за култура се утврди дека директорот ненаменски ги користел средствата добиени од Министерството за култура, односно презел обврски над средствата утврдени во договорот, а не ги обезбедил од други извори, ќе одговара за злоупотреба на службена положба и овластување во согласност со Кривичниот законик. 
Оддел 3

Јавност во работата на национална установа
Член 51
(1) Националната установа е должна на својата веб страница да ја објави годишната програма и износот на средствата за работа на установата од Буџетот на Република Северна Македонија и од сопствените приходи. 

(2) Националната установа во првиот квартал од тековната година за претходната година доставува извештај до Министерството за култура за годишната динамика на реализација на годишната програма, кој особено содржи: наративен приказ за реализација на програмата, спецификација за вкупно потрошените средства и одделно за секој проект, договори, сметки, фактури и конечен финансиски извештај со сите износи и извори на финансирање.  

(3) Националната установа во првиот квартал во тековната година за претходната година на својата  веб страница објавува извештај за реализацијата на годишната програма.

Оддел 4
Конкурси за финансирање на јавниот интерес

Член 52
(1) Министерството за култура, согласно годишниот план од член 45 од овој закон, објавува два редовни, а по потреба и други конкурси за финансирање на јавниот интерес (во натамошниот текст: редовни конкурси) по одделни дејности. Првиот конкурс се објавува на 01 септември за наредната година, а вториот на 01 март за тековната година. 

(2) Конкурсите од став (1) на овој член особено содржат:

1. дејности на кои се однесува конкурсот и услови за учество;

2. приоритетите за финансирање проекти од јавен интерес во дејноста и општи критериуми и мерила за процена на квалитетот на проектите;

3. буџетот по дејности;

4. рок за поднесување на пријавите;

5. начин на поднесување на пријавата;

6. други информации.

(3) Категориите по дејности, посебните критериуми и мерила за оцена на проектите, начинот на оценување и бројот на пријавите по учесник ги пропишува министерот за култура.

(4) На конкурсите можат да учествуваат субјектите од член 2 став (1) точка 2 од овој закон, со исклучок на националните установи и единиците на локалната самоуправа.
(5) На конкурсите не можат да учествуваат проектите на субјектите од член 48 став (3) што се дел од годишните програми на националните установи. 
(6) Редовните конкурси од став (1) на овој член траат најмалку 30 дена од денот на објавувањето. 

(7) Редовните конкурси се објавуваат на веб страницата на Министерството за култура.
(8) Пријавувањето на конкурсот е по електронски пат преку онлајн софтер за управување со пријави.
Оценување
Член 53
(1) Оцена на пријавите за финансирање проекти од конкурсите од член 52 од овој закон го вршат стручни оценувачи (во натамошниот текст: оценувачи). Оценувањето се врши по електронски пат преку системот за управување со пријави.

(2) Работата на оценувачите поблиску се уредува со општ акт што го пропишува министерот.

(3) Оценувачите ги избира министерот на јавен повик, во кој се утврдуваат условите и критериумите за нивен избор. Јавниот повик се објавува на веб страницата на Министерството за култура на 01 септември и трае петнаесет дена од денот на објавувањето. Министерот со решение ги избира оценувачите најдоцна петнаесет дена по завршувањето на јавниот повик. Избраните оценувачи имаат мандат од две години, со право на реизбор. Доколку за потребите на оценување на пријавите нема доволен број оценувачи избрани на јавен повик, министерот може сам да избере оценувачи врз принципот на стручност и компетентност во областа на дејноста за која се конкурира следејќи ги истите услови утврдени со општиот акт. 

(4) Носител на проект, автор на проект, учесник во реализацијата на проект, како и претседател или член на органите на здружение пријавени на конкурсот од член 52 став (1) од овој закон не може да биде оценувач на проектот или проектите со кој/и има судир на интереси.
(5) Пред почетокот на работата оценувачите до министерот поднесуваат писмена изјава дека немаат судир на интереси во однос на пријавите доставени на конкурсот.

(6) Оценувачите оценуваат самостојно, независно еден од друг, на начин, во постапка и според критериуми регулирани со посебниот општ акт. Секоја пријава на конкурсите ја оценуваат најмалку 2 оценувачи. Вкупниот број на ангажирани оценувачи зависи од бројот и видот на апликации доставени на конкурсот или на јавниот повик.
(7) Оценувачите од став (1) на овој член во рок од 30 дена од завршувањето на конкурсите до министерството електронски преку системот за управување со пријави ги доставуваат оцените за сите проекти кои им се распределени за оценување. 
Одлука за резултатите од годишните конкурси

Член 54
(1) Врз основа на добиени резултати од оценувачите министерот најдоцна во рок од 60 дена од завршувањето на конкурсот донесува одлука за резултатите од конкурсот. 

(2) Одлуката од ставот (1) на овој член содржи: име на проектите што се прифатени, носителот на проектот и износот на доделените средства за реализација на проектот. Одлуката содржи и податоци за проектите што се одбиени на годишниот конкурс. 

(3) Одлуката од став (1) на овој член истиот ден се објавува на веб страницата на Министерството за култура. 
(4) Учесник на конкурсот може да изјави жалба во рок од 15 дена до Државната комисија за одлучување во управна постапка и постапка од работен однос во втор степен.
 

(5) Жалбата не го одлага извршувањето.
Други конкурси за финансирање на јавниот интерес

Член 55
(1) Министерството за култура покрај конкурсите од членот 52 од овој закон, согласно годишниот план, во текот на годината распишува и други конкурси за финансирање програми и проекти од јавен интерес, и тоа особено за: еднократни конкурси, конкурси по разни поводи, адхок повици по одредени стратегиски прашања, меѓународна мобилност, структурна поддршка на организации за раководење со јавни простори и ниво одржување, превод на дела од Република Северна Македонија на странски јазик, стипендирање на дефицитарни кадри, реализација на манифестации и активности во земјата и во странство. 
(2) На конкурсите од став (1) на овој член соодветно се применуваат одредбите од член 52 до член 54 од овој закон.
Други форми на финансирање на јавниот интерес
Член 56
(1) Министерот за култура, врз основа на јавен повик, може да склучи договор за финансирање програми, односно проекти од јавен интерес со установи, здруженија и фондации и правни лица што континуирано и квалитетно остваруваат дејност од областа на културата, особено здруженија на уметници и на стручни работници од областа на културата, културно-уметнички манифестации и фестивали, за период од три години, кој може да се обновува. 
 (3) Одлучувањето по пријавите на јавниот повик се врши на начин и постапка пропишани со општ акт што го носи министерот.

(4) Јавниот повик се објавува во јули тековната година за наредните три години.
Член 57
(1) Проектите избрани на конкурсите за финансирање на јавниот интерес треба да се реализираат согласно рокот утврден во договорот.  
(2) Ако проектот не биде завршен во рокот утврден во ставот (1) на овој член, носителот на проектот е должен во целост да ги врати на Министерството за култура добиените средства во рок определен од страна на Министерството за култура.

(4) Ако носителот на проектот од ставот (3) на овој член не ги врати средствата во определениот рок, го губи правото на учество на конкурс за финансирање проекти од јавен интерес на Министерството за култура во следните три години. Министерството за култура против него поднесува тужба до надлежниот суд.

(5) Субјектите кои немаат право на учество на конкурс на Министерството за култура се објавуваат на веб страницата на Министерството за култура.
Оддел 5

Склучување договор 

Член 58
(1) Субјектите чии пријави се прифатени на конкурсите (во натамошниот текст: корисници), во рок од 30 дена  од денот на објавувањето на одлуката  од член 54 став (1) од овој закон, со Министерството за култура склучуваат договор за финансирање проект од јавен интерес во културата. 

(2) Co договорот од став (1) на овој член, се утврдуваат: проектот за кој се доделуваат средства, висината на средствата, начинот на користење на средствата, динамиката и рокот за реализирање на проектот, оперативен и финансиски план за реализација на проектот, доставувањето на периодични извештаи во врска со проектот, контролата и надзорот над наменското користење на средствата, санкциите за неисполнување на обврските од договорот и други прашања со кои се регулираат обврските и правата на корисниците. На договорот се применуваат прописите од областа на облигационите односи.

(3) Договор не може да се склучи за проекти реализирани пред денот на склучување на договорот.
(4) По исклучок, на барање на носителот на проектот, може да се направи измена на договорот за елементи што не се суштествени делови на проектот, а по претходно мислење на оценувачите од член 53 став (1) од овој закон. Не може да се прави измена на договорот во делот на висината на средствата доделени за реализација на проектот, за пренесување на активноста во наредната година и на носителот на проектот. Во ваков случај се раскинува договорот и се враќаат претходно авансираните средства од Министерството за култура.


Извештај  за  реализација на договорите
Член 59
(1) Корисниците се должни наменски да ги користат средствата добиени на редовните конкурси.

(2) Корисниците се должни согласно оперативниот и финансискиот план по секоја фаза од реализацијата на проектот до Министерството за култура да доставуваат времени извештаи за потрошените средства, што е услов за добивање средства за следната фаза од реализацијата на проектот. Ненавремено доставување на времен извештај е основ за раскинување на договорот и за враќање на авансно префрлените средства на носителот на проектот.
(3) Корисниците се должни во рок од еден месец сметано од денот на завршувањето на проектот до Министерството за култура да достават конечен извештај за реализацијата на проектот. Образецот на конечниот извештај се објавува на веб страницата на Министерството за култура. 
(4) Согласно склучените договори и финансиските планови за реализација на проектите Министерството за култура може авансно да го финансира реализирањето на проектите.

(5) Врз основа на доставениот конечен извештај Министерството за култура во рок од 30 дена врши исплата на реално потрошените средства, а најмногу до висината на средствата доделени со договорот.

Следење и контрола на реализацијата на договорите 

Член 60 
(1) Министерството за култура преку надлежните служби при Министерството за култура врши контрола и ја следи реализацијата на склучените договори од член 58 став (1) од овој закон и  врши инспекциски и управен надзор над нивната реализација преку инспекторите за култура. 

(2) Корисниците се должни да ги овозможат контролата и надзорот од ставот (1) на овој член.

(3) Доколку со извештај од извршените надзор и контрола се утврди дека доделените средства се користат спротивно на договорот од член 58 став (1) од овој закон, односно дека корисниците не се придржуваат до роковите и обврските утврдени во договорот, Министерството за култура еднострано ќе го раскине договорот и ќе го прекине натамошното финансирање на проектот и ќе бара враќање на доделените средства од Министерството за култура со законска затезна камата.

(4)  Во случај од ставот (3) на овој член корисниците немаат право на учество на конкурс на Министерството за култура во следните три години.

(5) Субјектите кои немаат право на учество на конкурс се објавуваат на веб страницата на Министерството за култура.

Оддел 6

Годишен извештај  за работа на Министерството за култура 
Член 61
(1) Министерството за култура до крајот на март во тековната година за претходната година донесува годишен извештај за работа на Министерството за култура и го објавува на веб страницата на Министерството за култура.

(2) Извештајот од став (1) на овој член содржи податоци за реализацијата на проектите што се финансирани од Министерството за култура по конкурси, за програмите на националните установи и за други активности од надлежност на Министерството за култура, како и извештаи за евалуација на проектите финансирани по конкурсите и работата на институциите.
(3) Министерството за култура, во врска со извештајот од став (1) на овој член, може да организира и јавна презентација на реализираните проекти финансирани од Министерството за култура со средства од Буџетот на Република Северна Македонија.

Оддел 7

Финансирање на локалниот интерес

Член 62
(1) Единиците на локалната самоуправа го финансираат локалниот интерес во културата со средства обезбедени од единиците на локалната самоуправа врз основа на годишен конкурс за финансирање проекти од локален интерес.

(2) На финансирањето на локалниот интерес соодветно се применуваат одредбите за финансирање на јавниот интерес во културата на овој закон.
Глава петта

ПРАВА ОД РАБОТЕН ОДНОС ВО ЈАВНА УСТАНОВА ОД ОБЛАСТА НА КУЛТУРАТА

Оддел 1

КОМОРА НА КУЛТУРАТА
Член 63
(1) Самостојните уметници и работодавците со средства во приватна сопственост од областа на културата, заради остварување на заеднички интереси, можат да основаат комора на културата.

(2) Комората на културата е правно лице што се основа и работи согласно со општите прописи за здруженијата на граѓани и фондации.
Оддел 2

ЗАСНОВАЊЕ РАБОТЕН ОДНОС СО СТРАНЕЦ
Член 64
Во јавните установи од областа на културата странците може да се вработат и да работат  под услови и во постапка согласно со Законот за вработување и работа на странци и со овој закон.
Оддел 3

ПРАВА ОД РАБОТЕН ОДНОС ВО ЈАВНА УСТАНОВА ОД ОБЛАСТА НА КУЛТУРАТА

Член 65
Вработени лица во јавна установа од областа на културата се:

1. носители на дејност;

2. помошно-технички лица и

3. административни службеници.
Член 66
(1) Вработените во јавните установи од областа на културата од членот 65 точка 1 од овој закон кои ја остваруваат програмата на јавната установа од областа на културата имаат статус на носители на дејност (во натамошниот текст: носители на дејност) и за нив се применуваат одредбите од овој закон, одредбите од Законот за вработените во јавниот сектор и општите прописи за работни односи.
(2) За носителите на дејност се утврдуваат следните категории на работни места:

· Категорија I -  уметници (уметници и работници за подготвување на сценски и музичко-сценски дела, стручни сценски работници)
· Категорија II – стручни работници и соработници во заштита на културното наследство (со изборно и неизборно стручно звање).
Член 67
(1) Во рамките на категоријата I се утврдуваат следниве нивоа на работни места на носителите на дејност во јавните установи од областа на културата:
· Ниво 1 – уметници прва група;

· Ниво 2 – уметници втора група;

· Ниво 3 – уметници трета група;

· Ниво 4 – уметници и уметнички соработници за подготвување на сценски и музичко-сценски дела четврта група;

· Ниво 5 – уметници, уметнички соработници за подготвување на сценски и музичко-сценски дела асистенти и стручни сценски работници, петта група;

· Ниво 6 – уметници и соработници шестта група.
(2) Вработените од категоријата I нивоа  1,  2,  3,  4 и  5 треба да имаат најмалку 24о кредити стекнати според ЕКТС или завршен VII/1 степен, а вработените од категоријата I ниво  6 треба да имаат завршено средно образование.
(3) Вработените од категоријата I треба да имаат работно искуство и тоа:

· за нивоата 1, 2 и 3 најмалку пет години работно искуство во струката,

· за нивоата 4 и  5 најмалку три години работно искуство и

· за нивото 6 до една година работно искуство.

Член 68
(1) Во рамките на категоријата II се утврдуваат следниве нивоа на работни места на носителите на дејност во јавните установи од областа на културата:

· Ниво 1 – стручни работници во заштита на културното наследство со изборно стручно звање - советник;

· Ниво 2 – стручни работници во заштита на културното наследство со изборно стручно звање – виш;

· Ниво 3 - стручни работници во заштита на културното наследство со неизборно стручно звање-стручни работници.
· Ниво 4 - стручни работници во заштита на културното наследство со неизборно стручно звање – стручни соработници,

· Ниво 5 стручни работници во заштита на културното наследство со неизборно стручно звање – соработници.
(2) Вработените од категоријата II нивоа  1,  2 и 3 треба да имаат најмалку 240 кредити стекнати според ЕКТС или завршен VII/1 степен,  вработените од категоријата II ниво 4 треба да имаат вишо образование или високо образование со најмалку 180 кредити стекнати според ЕКТС, а вработените од категоријата II ниво 5 треба да имаат завршено средно образование.
(3) Вработените од категоријата II треба да имаат работно искуство и тоа:

· за нивото 1 најмалку осум години работно искуство во струката и стекнато стручно звање согласно прописите за заштита на културното наследство, 

· за нивото 2 најмалку три години работно искуство во струката и стекнато стручно звање согласно прописите за заштита на културното наследство,

· за нивото 3 до една година работно искуство,

· за нивото 4 најмалку две години работно искуство во струката,

· за нивото 5 без работно искуство.  

Член 69
(1) За сите нивоа од категориите I и II други посебни работни компетенции се утврдуваат во актот за систематизација на работни места за соодветното работно место.

(2) За прашањата кои се однесуваат на класификацијата, евиденцијата, вработувањето, унапредувањето, мобилноста, стручното усовршување и оспособување, управувањето со ефектот и други прашања во врска со работниот однос на носителите на дејност се применуваат одредбите од овој закон.

Член 70
(1) Вработените во јавните установи од областа на културата кои вршат помошно- технички работи заради одржување, обезбедување, вршење на превоз, како и други помошни и технички работи со кои се обезбедува непречено функционирање на јавните установи од областа на културата  имаат статус на помошно-технички лица (во натамошниот текст: помошно-технички лица) и за нив се применуваат одредбите од овој закон, Законот за вработените во јавниот сектор и општите прописи за работни односи.

(2) За помошно-техничките лица се утврдуваат следните подгрупи:

· подгрупа 1 помошно -технички лица за одржување на објектите и опремата,

· подгрупа 2 помошно - технички лица за обезбедување на објектите и опремата,

· подгрупа 3 помошно -  технички лица за превоз на лица и опрема и

· подгрупа 5 други помошно - технички лица.

(3) Во рамките на подгрупата 1 помошно -технички лица за одржување на објектите и опремата се утврдуваат следните категории и нивоа на работни места:

1) категорија А - Оддржување на опремата:

· ниво А1 техничари за оддржување - техничар (електричар, електроничар, машински, градежен, хортикултурен и ветеринарен), осветлител, ракувач на депо, кинооператер и други,

· ниво А2 одговорни сценски работници - столари, бравари, водоинсталатери, дрводелци, тапетари, изработувач на реквизита и други,       

· ниво А3 сценски работници - столар, бравар, водоинсталатер, дрводелец, тапетар,  декоратер и други. 

2) категорија Б – Оддржување на објектите:


· ниво Б1 работници за прием на посетители  во установи - гардеробер, билетопродавач, продавач и други,

· ниво Б2 работници за оддржување на објектите и за оддржување на хигиената во објектите – хаус-мајстор, портир, домаќин, магационер и други. 

· ниво Б3 хигиеничар, парноложач и други.

(4) Во рамките на подгрупата 2 помошно - технички лица за обезбедување на објектите и опремата се утврдуваат следните категории и нивоа на работни места:

1) категорија А: 

· ниво А1  работници за обезбедување на објекти и други сродни работи поврзани со обезбедување и други,

· ниво А2 помошни работници за обезбедување на објекти и други сродни работи поврзани со обезбедување и други. 

(5) Во рамките на подгрупата 3 помошно - технички лица за превоз на лица и опрема се утврдуваат следните категории и нивоа на работни места:

1) категорија А: 

· ниво А1 возач и други.

(6) Во рамките на подгрупата 5 други помошно - технички лица се утврдуваат следните категории и нивоа на работни места:

1) категорија А: 

· ниво А1 работници на сценско-визуелни ефекти  на сцена - техничар за  светло, техничар за тон, сликар и ликовен техничар, пиротехничар, копист на експонати и други,

2) категорија Б:  

· ниво Б1 работници за создавање и одржување на реквизита и фундуси на сценско-уметнички установи и за подготовка на изведувачи - шапкар, кројач, шивач,  фризер, маскер, шминкер, перикер, реквизитер и други. 

3) категорија В: 

· ниво В1 општ работник - зоонеговател, перачка, пегларка, гардеробер, книговезец, чевлар и други.

(7) Вработените во сите категории во подгрупите 1, 2, 3 и 5 треба да имаат:
- за нивоата А1 и А2 најмалку средно четири годишно образование односно тригодишно средно образование,

- за нивоата Б1 и Б2 најмалку средно четири годишно образование односно тригодишно средно образование и

-  за нивоата А3, Б3 и В1  најмалку основно образование.

(8) За прашањата кои се однесуваат на класификацијата, евиденцијата, вработувањето и други прашања во врска со работниот однос на помошно-техничките лица се применуваат одредбите од овој закон, Законот за вработените во јавниот сектор и општите прописи од областа на работните односи.
Член 71
(1) Вработените во јавните установи од областа на културата од членот 65 точка 3 од овој закон кои вршат работи од административна природа заради остварување на дејности во културата имаат статус на административни службеници (во натамошниот текст: административни службеници). 

(2) За административните службеници категориите, нивоата и звањата се утврдуваат согласно со Законот за административните службеници.

(3) За прашањата кои се однесуваат на класификацијата, евиденцијата, вработувањето, унапредувањето, стручното усовршување и оспособување, управувањето со ефектот и други прашања во врска со работниот однос на административните службеници во јавните установи од областа на културата се применуваат одредбите од Законот за административните службеници.

Член 72
(1) Во актите за систематизација на работните места од категоријата I ниво 1 и категоријата II ниво 1 се утврдуваат уметнички, програмски и стручни раководители, како посебни работни места.

(2) Работните места од ставот (1) на овој член можат да се пополнат со носители на дејност од истата или од друга институција преку постапката на мобилност.

(3) По истекот на мандатот на директорот на јавната установа од областа на културата кој го распоредил, со решение на новиот директор, вработениот од ставот (1) на овој член се распоредува на работно место на исто ниво со нивото на работното место на кое работел пред да биде распореден на работното место од став (1) на овој член и тоа во истата јавна установа од областа на културата, во која бил претходно вработен.

(4) Пред истекот на мандатот на директорот на јавната установа од областа на културата кој го распоредил на работното место од ставот (1) на овој член, на барање на директорот или на негово барање, вработениот од ставот (1) на овој член со решение на директорот се распоредува на работно место на истото ниво со нивото на работното место на кое работел пред да биде распореден и тоа во истата јавна установа во  која бил претходно вработен.
Член 73
Актот за внатрешна организација и актот за систематизација на работните места во јавна установа од областа на културата, ги донесува директорот на јавната установа од областа на културата по претходна согласност од Министерството за културата во однос на нивната усогласеност со овој закон, како и од Министерството за информатичко општество и администрација во однос на нивната меѓусебна усогласеност и нивната усогласеност со одредбите од Законот за вработените во јавниот сектор. 

Член 74
(1) Директорот на јавната установа од областа на културата, донесува годишен план за вработување на вработените од јавната установа од областа на културата за следната година, на начин и во постапка утврдена со Законот за вработени во јавниот сектор.

(2) Годишниот план за вработување на вработените во театрите и во јавните установи за негување и развивање на играорната, вокалната и вокално-инструменталната фолклорна уметност, во кои дејноста согласно закон се врши на македонски јазик, односно на јазикот на припадниците на заедниците кои не се мнозинство во Република Северна Македонија, не содржи податоци за распределба на бројот на планирани нови вработувања на носителите на дејност по припадност на заедница.
Пополнување на работни места за носителите на дејност во јавните установи од областа на културата
Член 75
(1) Пополнување на работните места за носителите на дејност во јавните установи од областа на културата се врши во постапки согласно закон и тоа со:

· вработување,
· унапредување и
· мобилност преку распоредување или преземање.

(2) Постапките за пополнување на работно место од ставот (1) на овој член се спроведуваат по претходно добиена согласност за обезбедени финансиски средства од Министерството за финансии.

Член 76
(1) За пополнување на работно место на носителите на дејност, кандидатот треба да ги исполни следните општи услови:

· да е полнолетен, 
· да има општа здравствена способност за работното место и
· со правосилна судска пресуда да не му е изречена казна забрана на вршење професија, дејност или должност. 
(2) Покрај општите услови за пополнување на работно место на носителите на дејност од ставот (1) на овој член, кандидатот треба да ги исполни и посебните услови утврдени во колективниот договор за култура и актот за систематизација на работните места во јавната установа од областа на културата.
Одлука за потребата од пополнување на слободно 

работно место
Член 77
(1) Директорот на јавната установа од областа на културата донесува одлука за потребата од пополнување на слободно работно место во установата.

(2) Со одлуката од ставот (1) на овој член се определува дали пополнувањето на слободното работно место во јавната установа од областа на културата се врши преку вработување на лице по пат на објавување на јавен оглас, објавување на интерес оглас или мобилност преку распоредување или преземање согласно одредбите од Законот за вработените во јавниот сектор. 
(3) Работен однос за носителите на дејност се заснова на неопределено време, освен во случаи утврдени со закон. 

Постапка за вработување
Член 78
(1) Во јавна установа од областа на културата, за потребата од вработување на носител на дејност се објавува јавен оглас во најмалку два дневни весника од кои најмалку во по еден од весниците што се издаваат на македонски јазик  и во весниците што се издаваат на јазик што го зборуваат најмалку 20% од граѓаните кои зборуваат службен јазик различен од македонскиот јазик. 
 (2) Рокот за пријавување на јавниот оглас не може да биде пократок од 15 дена од денот на неговото објавување во дневните весници.

Член 79
(1) Пријавувањето и изборот на кандидати по јавниот оглас се врши согласно Законот за вработените во јавниот сектор.
(2) Директорот на јавната установа од областа на културата со решение формира Комисија за постапка за вработување.

(3) Комисијата за постапка за вработување е составена од најмалку тројца вработени и тоа: претседател и два члена, како и нивни заменици, од повисокото ниво од нивото на кандидатот за кој се води постапка за вработување.

(4) По исклучок од ставот (3) на овој член во новооснованата јавна установа од областа на културата во која нема вработени од областа на културата членовите на Комисијата за постапка за вработување се определуваат од Министерството за култура. 

Член 80
(1) Постапката за вработување со состои од постапка за административна селекција за проверка на внесените податоци во пријавата и приложените докази доставени на јавниот оглас и интервју. 

(2) По исклучок од ставот (1) на овој член постапката за вработување на уметници се состои и од спроведување на постапка за аудиција.

(3) За кандидатите за кои во постапката за административна селекција ќе се утврди дека не ги исполнуваат условите утврдени во јавниот оглас, постапката за вработување завршува. 
(4) За кандидатите за кои во постапката за административна селекција ќе се утврди дека ги исполнуваат условите утврдени во јавниот оглас, во рок од пет дена по завршувањето на административната селекција, комисијата од член 80 став (2) од овој закон спроведува интервју, а за кандидатите од член 82 став (2) од овој закон аудиција.
Аудиција 

Член 81
(1) Уметниците кои за прв пат засноваат работен однос во јавна установа од областа на културата, задолжително  полагаат аудиција на која се проверуваат нивните уметнички способности.

(2) Аудицијата ја спроведува комисија именувана од директорот на јавната установа од областа на културата која е составена од пет до седум члена, од кои еден од членовите е член и на комисијата за постапка за вработувањето од членот 80 став (2) од овој закон. Комисијата ја спроведува аудицијата во рок од пет дена од денот на завршувањето на постапката за административна селекција, ана начин и постапка утврдени со правилник за аудиција на установата. 
(3) Со правилникот за аудиција на установата се пропишува начинот на спроведување на аудицијата и начинот на бодување во зависност од категоријата и нивото на работно место за кое е објавен јавниот оглас. Правилникот за аудиција го донесува управниот одбор, на предлог на директорот, а по претходна согласност на Министерството за култура.

(4) Комисијата од ставот (2) на овој член во рок од три дена од спроведувањето на аудицијата до комисијата за постапка за вработување од членот 80 став (2) од овој закон доставува предлог кандидат.
Член 82 Согласно член 15 од Законот за изменување и дополнување на Законот за државните службеници („Службен весник на Република Македонија“ бр.36/2011), членот 4 со кој се менува членот 17-а од овој закон ќе започне да се применува шест месеци по неговото влегување во сила, односно од 1 октомври 2011 година. До тогаш членот 17-а гласи: 
„(1) Секретарот односно функционерот кој раководи со органот од членот 3 став (2) на овој закон каде што не се именува секретар, во рок од три дена по добивањето на ранг-листата од членот 17 став (5) на овој закон, е должен да изврши избор на канди
(1) Во рок од три дена од спроведувањето на постапката за вработување од член 81 став (1) од овој закон, односно во рок од три дена од денот на добивањето на предлогот од член 82 став (4) од овој закон, комисијата за постапка за вработување од членот 80 став (2) од овој закон доставува  до директорот на јавната установа од областа на културата предлог кандидат.
(2) Директорот на јавната установа од областа на културата во рок од пет дена од денот на добивањето на предлогот од ставот (1) на овој член, е должен да донесе одлука за вршење избор или одлука за невршење избор, согласно предлогот на комисијата.

(3) Одлуката за избор, односно одлуката за невршење избор се доставува до кандидатите кои ја поминале административната селекција и се објавува на веб страницата и на огласната табла на јавната установа од областа на културата.

(3) Против одлуката од ставот (2) на овој член незадоволниот кандидат има право во рок од осум дена да поднесе жалба до управниот одбор на јавната установа од областа на културата.
Член 83
(1) Во рок од пет дена од конечноста на одлуката за избор, директорот на јавната установа од областа на културата, донесува решение за вработување и со избраниот кандидат склучува договор за вработување.

(2) На избраниот кандидат му се врачува решението, односно договорот, му се обезбедува пристап до актите за внатрешна организација и систематизација на јавната установа од областа на културата и други релевантни акти, за што тој потпишува потврда за прием која се чува во неговото досие. 

Постапка за унапредување

Член 84
(1) Постапката за унапредување има за цел да им овозможи на носителите на дејност кариерно напредување, односно преминување од пониски, на повисоки работни места. 

(2) Унапредувањето на носителите на дејност се врши во транспарентна, фер и конкурентска постапка, врз основа на стручноста и компетентноста на кандидатите, по пат на интерен оглас, со исклучок на вработените од категоријата II нивоа 1, 2 и 3, кои се унапредуваат во постапка согласно законите од областа на заштитата  на културно наследство.
(3) Интерниот оглас се објавува на огласната табла на јавната установа од областа на културата и на веб страницата на јавната установа од областа на културата.

(4) Рокот за пријавување на интерниот оглас не може да биде пократок од 10 дена од денот на неговото објавување на огласната табла на јавната установа од областа на културата, односно на веб страницата на јавната установа од областа на културата.

(4) На интерниот оглас може да се пријави вработен со статус на носител на дејност вработен во истата јавна установа од областа на културата и кој ги исполнува општите и посебните услови утврдени за соодветното ниво со овој закон и во актот за систематизација на работни места во јавната установа од областа на културата: како и 

- да поминал најмалку две години на тековното работно ниво и
- да не му е изречена дисциплинска мерка во последната година пред објавувањето на интерниот оглас.

(5) Директорот на јавната установа од областа на културата со решение формира комисија.

(6) По спроведувањето на постапката за селекција за унапредување, која се состои од административна селекција за проверка на внесените податоци во пријавата и приложените докази, комисијата од ставот (5) на овој член, а по спроведување на постапка за аудицијата, составува ранг листа и му го предлага прворангираниот кандидат на директорот. Во рок од три работни дена од денот на добивањето на предлогот, директорот е должен да донесе одлука за избор или одлука за не вршење избор, согласно со предлогот на комисијата.

(7) Одлуката од ставот (6) на овој член се доставува до кандидатите и се објавува на огласната табла на јавната установа од областа на културата и на нејзината веб страница.

(8) Формата и содржината на интерниот оглас, како и на пријавата за унапредување, начинот на спроведување на постапката за селекција за унапредување, како и составот на комисијата од ставот (5) на овој член, се пропишуваат со општ акт на јавната установа од областа на културата што го донесува управниот одбор, на предлог на директорот.
Постапка за мобилност преку распоредување, односно преземање

Член 85
(1) Постапките за мобилност на носителите на дејност се врши на начин и во постапка согласно со Законот за вработените во јавниот сектор.

(2) По исклучок, во постапките за мобилност на лица кои се превземаат од друга институција, која не е јавна установа од областа на културата, кандидатот задолжително полага аудиција, согласно овој закон.

Контрола на квалитет на носителите на дејност
Член 86
(1) На носителите на дејност во установите од областа на културата по потреба, а најмногу еднаш во три години, им се спроведува постапка за контрола на квалитетот, по предлог на непосредниот раководител.

(2) По исклучок од ставот (1) на овој член постапката за контрола на квалитетот не се спроведува на носителите на дејност кои имаат 10 години до остварување на правото на пензија.  

(3) Постапката за   контрола на квалитетот ја  спроведува комисија формирана од директорот на  јавната установа која е составена од најмалку три члена. Членовите на комисијата треба да бидат од истото или од повисоко ниво од нивото на носителот на дејност за кој се води постапка за контрола на квалитетот.

(4) Начинот, временскиот рок и критериумите за спроведување на постапката за контрола на квалитетот се уредуваат со општ акт што го донесува управниот одбор, на предлог на директорот, а по претходна согласност на Министерството за култура. 

(5) Директорот согласно предлогот на комисијата од ставот (3) на овој член во рок од пет дена донесува решение со кое се утврдува дали носителот на дејност ја поминал позитивно или негативно контролата од ставот (1) на овој член.

(6)  Носителот на дејност кој ја поминал контролата од ставот (1) на овој член во рок од 30 дена од денот на завршувањето на контролата, со решение се распоредува на истото работно место.

(7) Носителот на дејност кој не ја поминал контролата од ставот (1) на овој член со решение се распоредува на истото работно место и е должен во рок од шест месеци да полага нова контрола. Доколку и по втор пат не е позитивно оценет на контролата, во рок од 30 дена носителот на дејност  со решение се распоредува на друго пониско работно место, а доколку нема такво упразнето, вработениот ќе се стави на трансфер листа за мобилност согласно закон.  

 (8) Носителот на дејност во рок од осум дена од денот на приемот на решението од ставовите (5), (6) и (7) на овој член има право на приговор до управниот одбор на јавната установа од областа на културата.

(9) Управниот одбор одлучува во врска со приговорот во рок од осум дена од денот на приемот на приговорот.

(10) Жалбата не го одлага извршувањето.

Стручно усовршување

Член 87
Носителите на дејност имаат право на стручно усовршување,  согласно колективен договор, а за што директорот на јавната установа од областа на културата донесува план за континуиран професионален развој. 

Работно време во јавна установа од областа на културата

Член 88
Распоредот, почетокот и завршувањето на работното време во јавна установа од областа на културата, зависно од дејноста во културата се регулира со колективен договор за културата, а го утврдува управниот одбор на установата по предлог на директорот.  

Дисциплинска одговорност

Член 89
(1) Носителите на дејност се лично одговорни за вршењето на работите и работните задачи од работното место. 

(2) За повреда на работите и работните задачи од работното место носителите на дејност, освен директорот одговараат дисциплински.

(3) Одговорноста за сторено кривично дело, односно прекршок не ја исклучува дисциплинската одговорност на носителите на дејност.

Член 90
Носителот на дејност одговара дисциплински за дисциплинска неуредност и дисциплински престап.
Член 91
Дисциплинска неуредност претставува полесна повреда на работната дисциплина, работните задачи, угледот на јавната установа од областа на културата или на носител на дејност и тоа:

1) непочитување на работното време, распоредот и користењето на работното време;

2) неуредно чување на акти, материјали и податоци;

3) неизвршување, несовесно, ненавремено или небрежно вршење на работните задачи со полесни последици од повредата;

4) непристојно однесување на носителот на дејност при вршење на работа и работни задачи со полесни последици од повредата;

5) недомаќинско користење и употреба на доверените средствата за работа;

6) неоправдано неизвестување на непосредно претпоставениот на носителот на дејност, за спреченоста за недоаѓање на работа во рок од три часа  и 

7) друга дисциплинска неуредност утврдена со акт на јавната установа од областа на културата и колективен договор.

Член 92
Дисциплински престап преставува потешка повреда на работната дисциплина, работни задачи, угледот на јавната установа од областа на културата или угледот на носител на дејност и тоа:
1) неизвршување, несовесно, ненавремено или небрежно вршење на работните задачи со потешки последици од повредата;

2) непристојно однесување на носителот на дејност при вршење на работа и работни задачи со потешки последици од повредата;

3) одбивање на давање или давање на неточни податоци на институциите, односно на граѓаните и правните лица, доколку давањето на податоци е утврдено со закон;

4) непреземање или нецелосно преземање на пропишаните мерки за осигурување на безбедноста на доверените предмети во работа;

5) предизвикување на  материјална штета со намера или од крајно невнимание ии
6) навредливо или насилничко однесување на работното место. 

Член 93
 (1) Со одлука за утврдена дисциплинска неуредност на носителот на дејност може да му се изрече една од следниве дисциплински мерки:

· писмена опомена и

· парична казна во висина од 10% од висината на едномесечниот износ на нето платата исплатена во  последниот месец пред дисциплинска неуредност, во траење од еден до три месеци.
(2) Со одлука за утврден дисциплински престап на носителот на дејност може да му се изрече една од следниве дисциплински мерки:

· парична казна во висина од 20% од висината на едномесечниот износ на нето платата исплатена во  последниот месец пред дисциплинскиот престап во траење од еден до шест месеции

· престанок на работниот однос кога настапиле штетни последици за јавната установа од областа на културата, а при тоа не се утврдени олеснителни околности за носителот на дејност кој го сторил престапот.

 (3) При изрекување на дисциплинските мерки од ставовите (1) и (2) на овој член се земаат предвид тежината на повредата, последиците од повредата, степенот на одговорноста на носителот на дејност, околностите под кои е сторена повредата, неговото поранешно однесување и вршењето на работите, како и други олеснителни и отежителни околности кои се од значење за изрекување на  дисциплинската мерка.

(4) Збирот на паричните казни изречени на носителот на дејност во еден месец за дисциплинска неуредност, дисциплински престап и намалувањето на плата заради слаб ефект не може да надмине 30% од износот на неговата вкупна нето плата за тој месец.

Член 94
(1) Директорот со решение формира Комисија за водење на дисциплинска постапка за дисциплинска неуредност или дисциплински престап (во натамошниот текст: дисциплинска комисија), во рок од осум дена од денот на поднесувањето на предлогот за покренување на дисциплинска постапка, во кој задолжително се содржани причините за поведување на постапката.

(2) Дисциплинската комисија е составена од претседател, два члена и нивни заменици.

(3) Претседател на дисциплинската комисија е непосредниот раководител на  носителот на дејност, а членови се носителите на дејност од кои еден е претставник на синдикатот, доколку има синдикална организација во јавната установа од областа на културата. Доколку во јавната установа од областа на културата нема доволно вработени  за именување на дисциплинска комисија,  останатите се определуваат од Министерството за култура, а на барање од директорот на јавната установа од областа на културата.

(4) По исклучок од ставот (3) на овој член, во јавната установа од областа на културата во кои нема раководни лица, дисциплинската комисија ја сочинуваат било кои вработени од јавната установа од областа на културата.

(5) Дисциплинската комисија, во рок од 30 дена треба да ја спроведе дисциплинската постапка и да му предложи соодветна дисциплинска мерка на директорот.

(6) Ако дисциплинската комисија утврди дека носителот на дејност не е  одговорен или не се исполнети условите за донесување решение за изрекување на дисциплинска мерка, директорот,  го отфрла предлогот, односно  ја запра постапката.

(7) Директорот,  врз основа на предлогот на дисциплинската комисија, во рок од три дена од денот на добивањето на предлогот, донесува решение за изрекување на дисциплинска мерка, односно за отфрлање на предлогот, односно за запирање на постапката. 

(8) Решението за изрекување на дисциплинска мерка се врачува лично на носителот на дејност, по правило во работните простории на јавната установа од областа на културата во која носителот на дејност работи, односно на адреса на живеалиштето односно престојувалиштето од кое носителот на дејност секојдневно доаѓа на работа. 

(9) Ако носителот на дејност не може да се пронајде на адресата на живеалиштето, односно престојувалиштето или ако го одбие врачувањето, решението се објавува на огласната табла во јавната установа од областа на културата. По изминувањето на осум работни дена од денот на објавувањето на решението на огласната табла се смета дека врачувањето е извршено.   

(10) Против решението  од ставот (7) на овој член, незадоволниот носител на дејност има право во рок од осум дена да поднесе жалба до управниот одбор на јавната установа од областа на културата. 

Член 95
(1) Предлог за покренување на дисциплинска постапка против носителот на дејност поднесува непосредно претпоставениот, односно директорот, кој  треба да биде образложен.

(2) Предлогот од ставот (1) на овој член се доставува до носителот на дејност. 

Член 96
(1) Дисциплинската постапка не може да се поведе ако поминале еден месец од денот кога непосредно претпоставениот на носителот на дејност односно директорот дознал за повредата.

(2) Дисциплинската постапка не може да се поведе ако поминале три месеци од денот кога е сторена повредата, освен кога дисциплинската постапка се поведува по наод на внатрешна ревизија за што рокот на застареност е една година.

(3) Ако повредата повлекува и кривична одговорност, дисциплинската постапка за утврдување на одговорноста на носителот на дејност застарува во рок од две години од денот на дознавањето за повредата. 
Член 97
(1) Носителот на дејност може да биде суспендиран од јавната установа од областа на културата врз основа на решение на директорот.

(2) Носителот на дејност може да биде суспендиран од јавната установа од областа на културата, во случаи кога против него е покрената кривична постапка за кривично дело сторено на работа или во врска со работата или е покрената дисциплинска постапка за дисциплински престап, а повредата е од таква природа што неговото натамошно присуство во јавната установа од областа на културата додека трае постапката штетно ќе се одрази врз установата, односно ќе го осуети или оневозможи утврдувањето на одговорноста за дисциплински престап.

(3) Суспензијата од ставот (2) на овој член трае до донесувањето на правосилно решение односно судска одлука.

(4) За време на суспензијата од ставот (2) на овој член трае до донесувањето на правосилно решение односно судска одлука, на носителот на дејност му следува плата во висина од 60% од последно исплатаната плата.
Член 98
(1) Носителот на дејност, кој на работа или во врска со работата, намерно или од крајна небрежност ќе предизвика штета на  јавната установа од областа на културата, одговорен е за настанатата штета и должен е да ја надомести.

(2) Директорот со решение формира Комисија за утврдување на материјална одговорност на носителот на дејност. 

(3) Комисијата од ставот (2) на овој член е составена од претседател, два члена и нивни заменици.

(4) Претседател на комисијата е раководен вработен во јавната установа од областа на културата, а членови се двајца вработени со исто ниво како носителот на дејност против кого се води постапка за утврдување на материјална одговорност.

(5) По исклучок од ставот (4) на овој член, во јавна установа од областа на културата во која нема раководни вработени или нема доволно вработени со исто ниво како носителот на дејност комисијата ја сочинуваат било кои тројца вработени во установата.

(6) Комисијата од ставот (2) на овој член ја утврдува материјалната одговорност за постоење на сторена материјална штета, нејзината висина и начинот на сторување, кој ја предизвикал штетата и кој ќе ја надомести.

(7) Комисијата од ставот (2) на овој член, за утврдената фактичка состојба поднесува извештај врз основа на кој директорот донесува одлука за надомест на штета. 

(8) Против одлуката од ставот (7) на овој член незадоволниот кандидат има право во рок од осум дена да поднесе жалба до управниот одбор на јавната установа во областа на културата.
Член 99
(1) Предлог за покренување на постапка за утврдување на материјална одговорност против носителот на дејност поднесува непосредно претпоставениот на носителот на дејност, односно директорот.

(2) Постапката за утврдување на материјална одговорност не може да се поведе, ако поминале 30  дена од денот кога непосредно претпоставениот на носителот на дејност, односно директорот, дознал за тоа, освен кога постапката се поведува по наод на внатрешна ревизија за што рокот на застареност е една година.

(3) Постапката за утврдување на материјална одговорност не може да се поведе, ако од денот кога е сторена материјалната штета поминала една година.

(4) Постапката за утврдување на материјална одговорност не може да се води подолго од 60 дена, сметано од денот на донесување на решението за формирање на Комисијата од членот 101 став (2) од овој закон.

(5) Против носителот на дејност, кој во рок од 60 дена од конечноста на одлуката за надомест на штета, не ја надомести штетата, јавната установа од областа на кутлурата поведува постапка пред надлежниот основен суд. 

(6) Директорот, може целосно или делумно да го ослободи носителот на дејност од надоместување на штетата, доколку таа не е сторена со намера или доколку со исплата на надоместок за настанатата штета се загрозува егзистенцијата на носителот на дејност и неговото семејство или во други случаи утврдени со колективен договор.
Член 100
(1) Ако носителот на дејност претрпи штета на работа или во врска со работата, јавната установа од областа на кутлурата е должна да му ја надомести штетата согласно со одредбите од Законот за облигационите односи.

(2) Установата е должна да ја надомести материјалната штета што носителот на дејност во вршењето на работите и работните задачи ја предизвикал кон трети лица.

Престанок на работен однос

Член 101
(1) На носителот на дејност му престанува работниот однос:
- со спогодба,

- по негово барање, 

- по сила на закон и 

- во други случаи утврдени со овој и  друг закон и колективен договор. 

(2) На носителот на дејност му престанува работниот однос со спогодба, кога со директорот на јавната установа од областа на кутлурата, ќе склучи писмена спогодба за престанок на работниот однос.

(3) На носителот на дејност  му престанува работниот однос во јавната установа од областа на кутлурата, ако поднесе писмено барање за престанок на работниот однос.

(4) Во случај на престанок на работниот однос по барање на носителот на дејност, отказниот рок трае 30 дена од денот на поднесувањето на барањето за престанок на работниот однос, освен ако со закон поинаку не е утврдено.

(5) На носителот на дејност му престанува работниот однос по сила на закон,  ако:

· ја загуби работната способност со денот на доставувањето на правосилното решение за утврдување на загубената работна способност,

· биде осуден за кривично дело во врска со службената должност,  со денот на правосилноста на  пресудата, 

· му е изречена казна забрана за вршење професија, дејност или должност, со денот на правосилноста на пресудата,

· поради издржување на казна затвор во траење подолго од шест месеца, со денот на започнувањето на издржување на казната,
· наврши 64 години старост, доколку со посебен закон не е поинаку утврдено, 
· неоправдано отсуствува од работа најмалку три работни дена последователно во еден месец,  

· се утврди дека при вработувањето премолчил или дал невистинити податоци во однос на општите и посебните услови за вработување, 

· во рок од три работни дена не се врати на работа по завршувањето на неплатеното отсуство поради стручното оспособување или усовршување, 

· органот на државната управа, надлежен за инспекциски надзор, во рок од една година утврди дека носителот на дејност е вработен спротивно на одредбите од овој закон и 

· утврдени други случаи со закон.

(6) Решението за престанок на работниот однос на носителот на дејност  го донесува директорот.

(7) Решението за престанок на работниот однос се врачува лично на носителот на дејност, по правило во работните простории на јавната установа од областа на културата во која работи, односно на адреса на неговото живеалиште, односно престојувалиште. 

(8) Ако носителот на дејност не може да се пронајде на адресата на живеалиштето, односно престојувалиштето или ако го одбие врачувањето, решението се прикачува на огласната табла во јавната установа од областа на кутлурата и по изминувањето на осум дена од денот на огласувањето на решението, се смета дека врачувањето е извршено.

(9) Против решението од ставот (6) на овој член носителот на дејност има право во рок од осум дена да поднесе жалба до управниот одбор на јавната установа од областа на кутлурата.

Исплата на плата во установа од областа на културата

Член 102
(1) Начинот на утврдување на основната плата и на додатоците на плата на вработените во јавните установи од областа на културата ги уредува основачот на јавната установа од областа на културата врз основа на општите прописи за работни односи.

(2) Коефициентот на сложеност на работните задачи врз основа на кој се утврдува платата на вработените во јавните установи од областа на културата се утвредува со Колективниот договор за култура, при што во исто ниво на работни места од член ... може да се утврдат различни коефициенти на сложеност на работни задачи на работното место.
(3) Установата не смее да исплати плата на вработените во јавната установа од областа на културата спротивно на ставовите (1) и (2) на овој член, во спротивно вработениот има право на заштита на своето право согласно со прописите за работните односи.

Надоместок за теренска работа

Член 103
(1) За време на реализација на проектни активности  кои по својата природа се врзани за работа на терен, а кои се одвиваат надвор од зградата на седиштето на установата, односно од местото на живеење повеќе од 30 километри, вработениот има право на исплата на теренски додаток на име на трошоци за посебни услови за работа, односно трошоци за исхрана и други трошоци на терен, со исклучок на трошоците за сместување и превоз кои се подмируваат на терет на работодавачот (во натамошниот текст: надоместок за теренска работа). 

(2) Како теренска работа се сметаат работите на заштитата на движното, недвижното и нематеријалното културното наследство, како и гостувања со проекти од јавен интерес на установата во другите дејности во културата, кои се одвиваат во рамките на определен проект од јавен интерес надвор од седиштето на установата, непрекинато на едно или на повеќе места.

(3) За време на вршење на работите на терен, поради специфичноста на работата, за работни денови се сметаат и саботите.
Член 104
(1) Полниот износ на надоместокот за теренска работа за еден ден е во висина од 10% од просечната месечна плата во Република Северна Македонија исплатена во последните три месеци, според податоците на Државниот завод за статистика.

(2) Висината на исплатениот надоместок за теренска работа зависи од тоа дали на работникот му се обезбедени превоз, сместување, исхрана и други услови за престој на терен, односно:

1. ако работникот престојува на терен и не му се обезбедени сместување и исхрана, му следи целосен износ на надоместокот за теренска работа.

2. ако работникот престојува на терен и има обезбедено само сместување, му припаѓа 80% од надоместокот за теренска работа.

3. ако работникот престојува на терен и има обезбедено само сместување  и еден дневен оброк, му припаѓа 70% од надоместот за теренска работа.

4. ако работникот престојува на терен и има обезбедено сместување, односно спиење и исхрана и други услови за престој и работа на терен, му припаѓа 30% од надоместот за теренска работа.

5. ако на работникот му се обезбедува дневен службен превоз (одење и враќање)  и нема потреба од ноќевање на терен, му се исплаќаат 30% од надоместот за теренска работа.

(3) Надоместокот за теренска работа се обезбедува со буџетот на проектот. 
(4) Надоместокот за теренска работа се исплаќа најдоцна до последниот работен ден во месецот за следниот месец.
(5) Надоместокот за теренска работа не го исклучува додатокот на плата за работа во посебни услови на работа, кои што се регулираат со Колективниот договор за култура.
(6) Престојот на терен не се смета за одвоен живот.

Член 105
Одредбите од членот 104 од овој закон се однесуваат и на теренската работа што се реализира во рамките на програма, проект или акција финансирана од меѓународна или друга донација, доколку со договорот за донација или со буџетот на програмата, проектот или акцијата не е поинаку определено.
Оддел 4

Член 106
Штрајк во национална установа се остварува согласно со одредбите за штрајк од прописите за јавните претпријатија.
Глава шеста
ВОДЕЊЕ ЕВИДЕНЦИИ

Видови евиденции
Член 107
 (1) Министерството за култура, согласно својата надлежност, води соодветни евиденции преку одржување бази на податоци.
(2) Министерството за култура обезбедува услови за формирање, обезбедување и одржување бази на податоци.
(3) Се водат евиденции за:

- јавните установи од областа на културата;
- здруженија на граѓани и фондации од областа на културата;

- самостојните уметници;

- манифестации и фестивали од областа на културата;

- уметници и стручни работници од областа на културата;
- финансирани проекти од јавен интерес од областа на култрурата;
- склучени меѓународни договори од областа на културата.
(4) Содржината на евиденциите, начинот и постапката за собирање податоци и водење на базата на податоци ги пропишува министерот за култура со правилник.
(5) За водење на евиденцијата за уметниците и стручните работници од областа на културата Министерството за култура објавува јавен повик за нивно пријавување. Евиденцијата служи за подобро искористување на човечките ресурси во културата.
Глава седма
СТРУЧНИ, СОВЕТОДАВНИ  И ДРУГИ ТЕЛА

Совет за култура

Член 108
(1) Во Министерството за култура се основа Совет за култура како стручно и советодавно тело на министерот (во натамошниот текст: совет).

(2) Претседателот и членовите на советот ги именува министерот, од редот на истакнати уметници и стручни лица од областа на културата, по принципот на стручност и компетентност и на соодветната и правична застапеност на заедниците во Република Северна Македонија, со мандат како на министерот.

(3) Советот:

1. дава мислење по  предлогот за донесување на националната стратегија и ја следи нејзината имплементација,

2. дава мислење по предлози на закони и подзаконски акти на Министерството за култура;
3. дава предлози за прашања од областа на културата  поврзани со меѓуресорската соработка (образование, урбанизам, финансирање и меѓународна соработка):
4. дава стручни мислења и препораки за развој на културата;
5. дава мислења по други прашања од надлежност на министерот за култура;
6. соработува со советите на единиците на локалната самоуправа, со невладините организации, здруженијата на граѓаните и други заинтересирани субјекти од областа на културата, во интерес на промоција на уметничките и културните иницијативи и развој на културата;
7. донесува деловник за својата работа.

(4) Во врска со актите од став (3) точки 1 и 2 од овој член, советот дава мислење најдоцна во рок од 15 дена од денот на нивното доставување до советот, во спротивно се смета дека дал позитивно мислење.

(5) Министерот го свикува советот најмалку еднаш месечно. Советот може да го свика и Претседателот на советот, на предлог од најмалку една третина членови на советот.

(6) Советот најмалку еднаш годишно поднесува извештај за својата работа до министерот. 

(7) На претседателот и на членовите на советот им следува соодветен паричен надомест што се определува со одлука на министерот.

(8) Во општините се основа совет за култура како стручно советодавно тело на градоначалникот. На работата на советот на градоначалникот соодветно се применуваат ставовите од (1) до (6) на овој член. 

Стручни и советодавни тела на министерот за култура

Член 109
(1) Министерот, за прашања од негова надлежност или за реализација на определени проекти од јавен интерес, може со решение да основа стручни и советодавни тела и да именува надворешни соработници. Со решението за основање на телата, односно за именување на надворешните соработници, се определуваат нивните мандати и надлежности.

(2) На членовите на стручните и советодавни тела и на соработниците од став (1) на овој член, за извршената работа, им следува соодветен надомест што го определува министерот во зависност од сложеноста на работите, стручниот ангажман, реалните трошоци на услугата, времетраењето на услугата и целите заради кои се бара услугата.  

Глава осма
УПРАВЕН И ИНСПЕКЦИСКИ НАДЗОР ВО ОБЛАСТА НА КУЛТУРАТА 

Управен надзор
Член 110
Управниот надзор над спроведување на законите и другите прописи во областа на културата го врши Министерството за култура, согласно со закон.

Член 111
(1) Во вршењето управен надзорот  над законитоста на работата на субјектите што вршат дејност од областа на културата, Министерството за култура може да запре од извршување на општ акт на јавната установа од областа на културата, за кој смета дека не е во согласност со закон. 
(2) Министерството за култура по правото на надзор може да укине конечно решение на установа од областа на културата, ако утврди дека со него е повреден овој закон.
(3) По укинувањето на решението од ставот (2) на овој член установата од областа на културното наследство е должна веднаш да го запре неговото извршување.

Инспекциски надзор

Член 112
(1) Во постапката при вршење на инспекциски надзор ќе се применуваат одредбите од Законот за инспекцискиот надзор, доколку со овој закон поинаку не е уредено.
(2) Инспекцискиот надзор над спроведувањето и примената на законите и другите прописи во културата го вршат инспектори за култура (инспектор).

 (3) Инспекторот работите на инспекцискиот надзор ги врши во инспекциската служба на Министерството за култура.

Член 113
(1) Инспекторот има легитимација.

(2) Инспекторот е должен пред вршењето на инспекцијата да се легитимира.

Член 114
(1) Инспекторот врши надзор над работењето на установите и на другите правни лица што вршат дејности од областа на културата, како и на други субјекти чие работење подлежи на надзор во согласност со прописите од областа на културата, за работи од културата (во натамошниот текст: субјекти на надзорот).

(2) Инспекторот може да изврши инспекциски надзор без да го извести субјектот на надзорот за почетокот на вршење на инспекцискиот надзор, како и во отсуство на директорот и одговорното лице во субјектот на надзорот.
(3) Директорот на установата, односно одговорното лице во субјектот на надзорот е должно да му овозможи на инспекторот увид во состојбата, работата и актите и да му ги даде бараните податоци и известувања.

Член 115
Привремено одземените предмети се чуваат во посебна просторија во Министерството за култура, определена за чување на привремено одземени предмети, која е соодветно просторно и технички обезбедена за чување на предметите.

Глава деветта
ПРЕКРШОЧНИ САНКЦИИ
Член 116
(1) Глоба во износ од 500 евра во денарска противвредност до 2.000 евра во денарска противвредност ќе му се изрече за прекршок на правното лице, ако: 
1. ненаменски ги користи средствата за работа (член 15 став (1)); 
2. не доставува извештај за програмското и за финансиското работење на установата (член 15 ставови (1) и (2));

3. сопствените приходи, односно донациите не ги користи согласно член 16 став (1), односно член 17)  (член 16 (став 1) и член 17);

4. не го извести основачот за секоја добиена донација, спонзорство или друга помош, во рок од 30 дена (член 17 став (3);

5. бара надомест за еднократно отстапување на дел од недвижниот имот повисок од вистинските тековни трошоци на установата (член 18 став (3));
6. називот на националната установа не ги содржи ознаките за установа пропишани со закон (член 19 став 6));

7. донесува акти спротивно на овој закон (членови 25 и 34));

8. не ги остварува надлежностите од работите од членот 25 став (2) и член 34 став (1) од овој закон (член 25 став (2) и член 34 став (1));
9. не достави извештај за финансиското работење на националната установа и извештај за оставрување на годишната програма за работа на националната установа во утврдениот рок од член 30 став (1) од овој закон (член 30 став 1));
10. не донесе предлог-годишна програма за работа на националната установа во согласност со закон (член 48)); 
11. не ја објави годишната програма и износот на средства добиени за работа на установата согласно закон или не го објави извештајот за реализација на годишната програма во рокот утврден во овој закон  (член 51 ставови (1) и (3));

12. не достави извештај до Министерството за култура за годишната динамика на реализација на годишната програма за работа во рокот утврден во овој закон (член 51 став (2));

13. не ги врати во целост добиените средства во рокот определен од страна на Министерството за култура (член 57 став 2));

14. ненаменски ги користи средствата добиени од Министерството за култура или не доставува извештаи согласно со овој закон (член 59)); 

15. не го донесе актот за внатрешна организација и актот за систематизација на работните места согласно овој закон (член 73));

16. не го донесе годишниот план за вработување на вработените од јавната установа од областа на културата (член 74 став (1));
17. спроведе постапка за пополнување на работни места за носителите на дејност спротивно на одредбите од овој закон (членови 75, 76, 77, 78, 79, 80, 81, 82, 83 и 84);
18. спроведе контрола на квалитет на носителите на дејност спротивно на одредбите од овој закон (член 85));
19. не го утврди работното време на јавната установа (член 88));
20. исплати надоместок за теренска работа спротивно на одредбите од овој закон (член 103 и 104));
21. не му овозможи увид во состојбата, работата и актите на инспекторот и не му ги даде бараните податоци и известувања (член 114 став (3));
22. не ја усогласи својата работа и актите со овој закон (член 122)). 

(2) Глоба во износ од 100 евра во денарска противвредност до 500 евра во денарска противвредност  ќе му се изрече за прекршокот од ставот (1) точки 3, 4, 5, 7, 8, 9, 10, 11, 12, 13, 14, 15, 16, 17, 18, 20, 21 и 22 на овој член на одговорното лице  и овластеното службено лице во правното лице.
(3) За прекршокот од ставот (1) на овој член на правното лице може да му се израче опомена согласно Законот за прекршоците.

(4) За прекршокот од ставот (1) точки 13, 14, 21 на овој член на правното лице може да му се израче привремена забрана за вршење одделна дејност согласно Законот за прекршоците.

Член 117
(1)  Глоба во износ 50 евра во денарска противвредност до 250 евра во денарска противвредност  ќе му се изрече за прекршок на физичкото лице, ако:
1. не достави изјава до Министерството за култура дека нема судир на интереси во однос на своето учество во работата на управниот одбор (член 33 став (9));
2. не ги врати во целост добиените средства во рокот определен од страна на Министерството за култура (член 57 став 2));

3. ненаменски ги користи средствата добиени од Министерството за култура (член 59 став (1));

4.  не доставува извештаи согласно со овој закон (член 59 ставови (2) и (3)); 
5. не му овозможи увид во состојбата, работата и актите на инспекторот и не му ги даде бараните податоци и известувања (член 114 став (3)).
(2) За прекршокот од ставот (1) на овој член на физичкото лице може да му се израче опомена согласно Законот за прекршоците.

(3) За прекршокот од ставот (1) точка 3 на овој член на физичкото лице може да му се израче забрана за користење на субвенции и други средства обезбедени од Буџетот на Република Северна Македонија согласно Законот за прекршоците.

Член 118
За прекршоците утврдени во овој закон, прекршочна постапка води и прекршочна санкција изрекува надлежниот суд.
Член 119
За прекршоците од членовите 116 и 117  од овој закон, инспекторот за култура на сторителот на прекршокот ќе му врачи прекршочен платен налог, согласно со законот.

Глава десетта
ПРЕОДНИ И ЗАВРШНИ ОДРЕДБИ
Член 120
(1) Министерството е должно да имплементира електронскиот систем за управување со пријави од член … најдоцна до септември 2020.

(2) Доколку електронскиот систем за управување со пријави од член … не биде имплементиран до септември 2019 година, во тој случај на конкурсот за 2019 година пријавувањето ќе биде во хартиена форма и оценувачите извештајот за оценување ќе го доставуваат во хартиена форма.
Член 121
Јавните установи од областа на културата, ќе ја усогласат својата работа и општи акти со одредбите на овој закон во рок од една година од денот на влегувањето во сила на овој закон. 

Член 122
(1) На уметниците и стручните работници од областа на заштитата на културното наследство кои до денот на влегувањето во сила на овој закон го оствариле правото на месечен паричен надоместок во висина на разликата меѓу пензијата што ја остваруваат и највисоката пензија во Република Северна Македонија во претходната година, за тековната година по денот на влегувањето во сила на овој закон, ќе продолжи да им се исплаќа месечениот паричен надоместок согласно со член 11-б од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18).

(2) Започнатите постапки по поднесено барање за остварување на месечен паричен надоместок од ставот  (1) на овој член  до денот на влегувањето во сила на овој закон, ќе се завршат согласно со член 11-б од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18).

Член 123
На амбасадорите на културата на Република Северна Македонија на кои им е доделена титулата согласно член 11-а од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18) им остануваат правата утврдени со членот 11-а од Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18). 
Член 124
До донесувањето на Колективниот договор за култура, коефициентот на висината на платата на директорот на националната установа  се утврдува согласно член 31-а од  
Законот за културата („Службен весник на Република  Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13,  187/13, 44/14, 61/15, 154/15, 39/16 и 11/18).
Член 125
Постапките за вработените во установите од областа на културата кои се однесуваат на вработување, дисциплинските постапки и постапките за оценување, започнати до денот на започнувањето на примената на овој закон, ќе се завршат според Законот за културата („Службен весник на Република Македонија“  бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15, 39/16 и 11/18).

Подзаконски акти
Член 126
Подзаконските акти утврдени со овој закон ќе се донесат во рок од шест месеци од денот на влегувањето во сила на овој закон.
Член 127
Со влегувањето во сила на овој закон престанува да важи Законот за културата („Службен весник на Република Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15,  39/16, 11/18 и 11/18).
Член 128
Овој закон влегува во сила осмиот ден од денот на објавувањето во "Службен весник на Република Северна Македонија".

ОБРАЗЛОЖЕНИЕ НА ПРЕДЛОГОТ НА ЗАКОНОТ 

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ

Со Предлогот на Законот  се менува името на законот со кој досега се уредуваа основните односи во културата, и тој се предлага наместо „Закон за културата“,  да се вика „Закон за остварување на јавниот интерес во културата“, заради што во него се заменува и досегашниот поим „национален интерес“ како „јавен интерес“ во културата. 

Во членот 2 од Предлогот на Законот , објаснето е значењето на одделни изрази кои се употребуваат во Предлогот на Законот  , односно поими како: јавен интерес, субјекти во културата, уметник, културен работник и дејности во културата. Со Предлогот на Законот се предлага да се растерети текстот од дефиниции за дејностите во културата, со цел да се овозможи пошироко сфаќање на културата, како индивидуално уметничко творештво, така и институционалното вршење на културни дејности  (интердисциплинарни проекти, архитектура, нови медиуми итн.).
Со Предлогот на Законот  се предлага да се уредат условите и начинот на кој субјектите во културата можат да го остваруваат јавниот интерес во културата, како јавни установи (национални и локални), приватни установи, НВО, здруженија на граѓани, самостојни уметници и културни работници.
Во членот 5 од Предлогот на Законот, утврдени се основните начела врз основа на кои се остврува јавниот интерес во културата, а во членот 6, утврдени се работите и активностите кои ги опфаќа поимот „јавен интерес во културата“.

Донесувањето на Националната стратегија за остварување на јавниот интерес во културата, е регулирано со членот 8 од Предлогот на Законот. За остварување на јавниот интерес во културата, Собранието на Република Северна Македонија, на предог на Министерството за култура, донесува национална стратегија за остварување на јавниот интерес во културата, за период од пет години.
Во членот 9 од Предлогот на Законот, е утврдено дека единиците за локална самоуправа донесуваат стратегии за развој на културата на локално ниво, кои треба да бидат усогласени со националната стратегија за културата.

Согласно со Законот за концесии и јавни-приватни партнерства и вршењето на концесии и јавни-приватни партнерства во културата, е регулирано со членот 10 од Предлогот на Законот.

Во главата три од Предлогот на Законот , се регулира основањето, видовите и работата на установите во културата, како јавни установи (национални и локални), ( членови од 11 до 23).

Во Одделот 4 на Глава три од Предлогот на Законот се регулирани именувањето, надлежностите и правата на органите на националите установи односно на директорот и управниот одбор на националните установи во културата (членови од 24 до 36).

Новина во Предлогот на Законот  е што се утврдува обврската националните установи да имаат Програмски совети (член 35). Програмскиот совет, како стручно и советодавно тело го именува директорот на националната установа согласно статутот на националната установа. 
Со Предлогот на Законот  во член 37, се предлага да се разработи постапката за децентрализацијата во културата односно пренесување на надлежностите на основачките права на дел од националните установи од државно на локално ниво, што претставува една од основните претпоставки за темелна реформа во културата и е заложба утврдена во Стратегијата за развој на културата за наредниот период. Одлука за пренесување на основачките права на националните установи, ќе донесува Владата на Република Северна Македонија, согласно одлуките на  на единиците на локалната права за нивно преземање. 

Во одделот 6 на глава три  од Предлогот на Законот , се регулира работата и правата на самостојните уметници и на културните уметници. За самостојните уметници Министерството за култура ќе води регистар и ќе им овозможи под услови пропишани со закон да добијат поволности од буџетот за култура за плаќање на придонесите за здравствено, пензиско и социјално осигурување. Новина е што покрај уметниците, право на поволности од буџетот за овие придонеси од работен однос се предлага да имаат и лицата кои вршат стручни работи во културата во вид на занимање, како што се менаџери во културата, куратори и стручните работници во областа на заштитата на културното наследство. Самостојните уметници и работниците од културата за да добијат бенефиции од министерството за култура ќе треба да бидат впишани во регистарот на Министерството и да исполнат услови пропишани со подзаконски акт. 

Во глава четврта од Предлогот на Законот  (членовите од 46 до 62), уредено е финансирањето на јавниот интерес во културата, како еден од клучните сегменти на реформата во културата. Во Националната стратегија за културата, констатирано е дека постојното законско решение е нетранспарентно и несоодветно финансирање на проектите од национален интеес во културата. Со цел за што е можно поотчетно и потранспарентно финансирање на проектите и работата на установите од областа на културата, се предлагаат следниве клучни измени:
- наместо досегашното финансирање по пат на годишен конкурс, утврдување дека финансирањето ќе се врши врз основа на 2 годишни конкурси. 

- одлучувањето за финансирање проекти од областа на културата ќе се врши врз основа на оценка на оценувачи, кои ќе бидат именувани по пат на  јавен повик. Работата на оценувачите на доставените проекти на конкурсите  ќе бидат уредени со правилник кој го донесува министерот за културата ( член 53).
- доставување на пријавите на конкурсите на Министерството за култура по електронски пат,

- сопстевените приходи на установите ќе бидат наменски користени согласно законски определени цели и намени.

- националните установи ќе доставуваат годишна програма за работа која ќе биде подговена врз основа на буџетско планирање за период од три години.

- во конкурсите ќе се објават приоритетите, буџетот по дејности  и општи критериуми врз основа на кои ќе може да се врши изборот на проектите од областа на културата, а посебните критериуми и мерила ќе бидат уредени со правилник кој го донесува министерот за културата ( член 52).

Во глава петта од Предлогот на Законот  (членовите од 63 до 106), регулирано е уредувањето на правата и обврските од работен однос на вработените во културата. Одредбите за работен однос во културата и статусот на уметниците и стручните вработени во културата какви што сега се во законот за културата, како „даватели на услуги“ и административни и помошно технички лица, се преработении се усогласени со  прописите за вработените во јавниот сектор.

Поимот „даватели на услуги“ се заменува со „носители на дејност“.

Како специфични прашања за културата сп предлог законот регулирани се: дефинирање на две категории на носители на дејноста во културата, актот за систематизација на работните места ќе се донесува врз основа и на согласност од Министерството за култура, се воведува надомест за теренска работа, постапка за пополнување на работни места, унапредување и мобилност, дисциплинска постапка и оценување на вработените во установа од областа на културата.

Аудицијата како обврска при засновање на работен однос за прв пат, без работно искуство е регулирана во членот 81 од Предлогот на Законот .

Во членот 85 од Предлогот на Законот, новина е наместо досегашна реаудиција, да се врши контрола на квалитетот на носителите на дејност и тоа по потреба, а не како досега што се вршеше задолжителна реаудиција на вработените уметници, на три години. Постапката за  контрола на квалитетот на носителите на дејност се спроведува по предлог на директорот. По исклучок, постапката за контрола на квалитетот не се спроведува на носителите на дејност кои имаат 10 години до остварување на правото на пензија.  Постапката за   контрола на квалитетот ја  спроведува комисија формирана од директорот на  јавната установа која е составена од најмалку три члена. Членовите на комисијата треба да бидат од истото или од повисоко ниво од нивото на носителот на дејност за кој се води постапка за контрола на квалитетот. Начинот, временскиот рок и критериумите за спроведување на постапката за контрола на квалитетот се уредуваат со општ акт што го донесува управниот одбор, на предлог на директорот, а по претходна согласност на Министерството за култура. 
Во членот 107 од Предлогот на Законот, новина е задолжителното водење на евиденции во Министерството за култура, за сите поважни податоци во културата, а заради следење, анализа и евалуација на состојбите во одделните области на културата.

Во глава седма од Предлогот на Законот  регулирана е работата на стручните, советодавните и другите тела во Министерството на културата. Во членот 108 регулирана е работата и подетално е утврдена надлежноста на Советот за култура.

Во глава осма од Предлогот на Законот, регулирано е вршењето на управниот и инспекцискиот надзор во областа на културата, а во согласност и со новиот Закон за инспекцискиот надзор, како системски закон за оваа област.

Во глава девета од Предлогот на Законот, утврдени се прекршочни санкции за сторен прекршок утврден со овој Закон, а согласно со новиот Закон за прекршоците, како системски закон за оваа област.

Во глава десета од Предлогот на Законот се регулирани преодните и завршните одредби на овој Закон. Така, се предлагаат преодна одредба со која се  уредува дека уметниците и стручните работници од областа на заштитата на културното наследство кои веќе го оствариле правото на месечен паричен надоместок во висина на разликата меѓу пензијата што ја остваруваат и највисоката пензија во Република Северна Македонија во претходната година, за тековната година, до денот на влегување во сила на овој закон, надоместокот ќе продолжи да им се исплаќа согласно Законот по кој го стекнале правото. Започнатите постапки за стекнување на правото на месечен паричен надоместок до денот на влегување во сила на овој закон, се уредува да завршат согласно одредбите од Законот за културата, кои биле во примена на денот на поднесувањето на барањето.

Со Предлогот на законот се предлага преодна одредба со која се  уредува дека за лицата кои се стекнале со титулата амбасадор на културата,  до денот на влегување во сила на овој закон, правата ќе продолжи да им се остваруваат согласно Законот по кој го стекнале правото.

Со влегувањето во сила на овој закон престанува да важи Законот за културата („Службен весник на Република Северна Македонија“ бр. 31/98, 49/03, 82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15,  39/16, 11/18 и 11/18).
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија се меѓусебно поврзани со останатите решенија утврдени во Предлог.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Се очекува со предложениот нов Законот за областа на културата да се унапреди остварувањето на културата и да се овозможи нејзин развој согласно современите општествени текови. 

